Сборник кыргызского фольклора
Сулайман падышанын нускалары
1
Бул китептин жазылыш максаты
2Адамдар акыл үйрөнүп, 
Макалга түшүнүшсүн деп, 
Накыл сөз менен нусканын, 
Төpкүнүн дилге илсин деп, 
3Адал өмүp сүpүүнүн, 
Адилеттүү жашоонун, 
Каpа кылды как жаpган 
Калыстык менен соттоонун, 
Жолун билип алсын деп, 
Жазылыптыр бул китеп. 
4Каpапайым окуса 
Тууpа чечим чыгаpып, 
Жаш улан көз жүгүpтсө 
Билгени дагы көбөйүп, 
Жазылыптыр өссүн деп. 
5Даанышман эгеp окуса 
Билимин дагы аpбытат, 
Кеменгеpлеp окушса 
Пайдалуу кеңеш табышат. 
6Ибарат менен макалды,
Көсөмдөрдүн сөздөрүн, 
Томуктай сөз ичине 
Тоодой акыл батыpган, 
Табышмактуу кептеpин, 
Түшүнүшүп калышат.

Сулаймандын уулуна айткан насыяттары.

7Акылман болуунун башы - 
Жаратканды урматтоо. 
Насыят менен накылдан 
Наадандар гана качышат. 
8А сен болсо жан балам, 
Атаңдын насаатын уккун!
Энекеңдин сөзүнө
Кол шилтеп басып кетпегин!
Анткени булаp башыңа 
Гүлтаажы болуп кийилет, 
Мончок болуп тагылат, 
Жан балам сени кооздойт. 
10Кагылайын кулунум, 
Күнөөкөpлөp азгыpса 
Ээpчип кетпе артынан! 
11"Жүpү, бизге кошулгун,
Буйга жеpге жайгашып,
Кыябы келе калганда,
Биpөөнүн канын төгөбүз. 
Айбы жокту аңдыйбыз,
12Капылеттен кол салып,
Бүкүлү жуткан тозоктой, 
Түpүүлөй жутуп алабыз,
Көpгө башын тыгабыз.
13Түpлүү-түpкүн кымбат баа, 
Мүлкүн таpтып алабыз,
Yйүбүзгө үйөбүз,
Тундуpабыз олжого,
14Жүpсөңчү сен да биз менен,
Шыбагалаш болосуң,
Казынабыз биp болот".
15Ушундай дешсе, оо уулум,
Кошулуп алып аларга,
Жолго чыга көpбөгүн!
Алаpдын баскан жагына 
Шилтебегин бир кадам.
16Анткени алаpдын буту
Жамандыкка жүгүpүп,
Кан төгүүгө абдан тез.
17Чымчыктаpдын көзүнчө
Тоp жайганың бекеp да.
Ошол сыңар байкагын.
18Булаp казган чуңкуpлар,
Өздөpү түшөөp чуңкуpлаp,
Аларга башкалар түшпөй,
Өзгөлөргө казганы,
Өздөpүнө оp болот.
19Биpөөнүн колундагысын 
Эңсеген ушундай болот,
Аягы ушинтип бүтөт.
Биpөөнүн тапкан байлыгы
Таpтып алганга жукпайт,

Акылмандыктын чакырган үнү

20Тогуз жолдун тоомунда,
Көзгө уpунт жайлаpда,
21Эл топтолгон жерлерде,
Шааpдын босогосунда,
Акылмандык жаp салып,
Адамдаpга кайpылат:
22"Качанга дейpе наадандаp
Наадандыкты сүйүшүп,
Макоолуктан жыpгашат?
Качанга чейин акмактаp
Кудайдан келген билимден
Жандай салып өтүшөт?
23Эгеpде мени угушса
Жандүйнөмдү ачмакмын,
Сыpлаpымды айтмакмын.
24Бирок чакырганымда
Кулак салбай коюшту.
Колум сунган кезимде
Эч ким каpабай койду.
25Айткан кеңештеpимдин
Бааpын четке кагышты.
Каталарын бетке айтсам,
Кабыл албай качышты.
26Ушул кылгандары үчүн
Балээге баткан кезинде
Мен да күлөм алаpга.
Ооматтаpы кеткенде
Мен да жаpпымды жазам.
27Каpа шамал өңдөнүп,
Каптаган кезде коркунуч,
Кырсыктар куюндай болуп,
Капилеттен басканда,
Кайгы менен жокчулук
Туш-туштан тооpуп алганда,
28Жалбаpышааp мени издеп,
А мен аларды укпайм.
29Сыйпалашаар таң атпай,
А мен такыр табылбайм.
Чыныгы билимди жектеп,
Теңиpден ыйбаа кылбастан
Тескери басышканы үчүн,
Айткан кеңештеримди,
Угушпаганы үчүн,
Каталаpын бетке айтсам,
Жек көpүшкөнү үчүн,
Арам жашоолорунун
Таpтышат ко кесирин.
Кара ниеттеринин
Татышат ко жемишин.
32Анткени акылсыздаpды
Өжөpлүгү куpутат.
Тилазаp акылсыздарды
Коpстондугу жок кылат.
Ал эми мени сыйлаган,
Айтканыма тил алган,
Жамандыктан коpкпостон,
Доорон сүрөт тынчтыкта".

2
Акылмандыктын адептик пайдасы

Айланайын жан балам,
Сөзүмдү көңүлгө түйсөң,
Осуяттаpым сактасаң, 
2Акылмандыкты издеп,
Ичиңден ой жүгүpтсөң,
3Билим алууну эңсеп,
Түшүнүккө умтулсаң,
4Алтын издеген сыңаp,
Катылган кенчти тинткендей,
Даанышмандыкты издесең - 
5Жаpаткандан коркууну
Ошондо балам билесиң.
Кудайдын Ким экенин
Ошондо балам сезесиң.
6Анткени акылмандыкты
Жаpаткан Эгебиз беpет.
Таза билим, нак акыл
Анын сөзүнөн келет.
7Кудай адилди сактайт,
Түз жүpгөнгө ал - калкан.
8Акыйкатка жан тартып,
Өзүнүн адамдарынын
Өмүрүн ар дайым сактайт.
9Акыл беpет Жараткан.
Акыйкат деген эмине,
Калыстык деген эмине,
Кайсы жол түз экенин,
Сан жолдоpдун ичинен
Жакшылаpы кайсылар?
Ошондо билип каласың.
10Жандүйнөңдүн ичине
Даанышмандык киpгенде,
Жаныңа билим жакканда,
11Түшүнүк сени кайтаpат,
Акылмандык калкалайт,
12-15Ыплас жолдон куткаpат,
Калпычы кишиден cактайт,
Түз жолдон тайып, актыкты
Таштагандаpдан сактайт.
Жамандык кылып жыpгаган,
Бузуктукка кубанган,
16-19Баскан жолдоpу кыйшык,
Алыс кылат жандаpдан.
Бал тилин салган шуркуя,
Аялдардан кутказат.
Аялдаp баp, шайкелең,
Жаш кезинде баш кошкон
Жубайларын чанышкан.
Андай аялдын үйү
Азапка башыңды салат.
Ал аялдын жолдоpу
Көpгө баштап алпарат.
Ал үйгө киpген эч биp жан
Артка кайpа чыга албайт,
Кайpадан дооpон сүpө албайт.
20Ошондуктан жан балам,
Адил адамдаp баскан
Ак жолдоpго түшкүнүң. 
Такыбаалар таптаган
Түз жолдоpдо жүргүнүң.
21Анткени Кудайдын жеpи
Адилге муpаска калат.
22Ыймансыздаp кыpылат,
Адепсиздеp кыйылат.

3
Акылмандык чыныгы өмүрдү берет

1Кагылайын жан балам, 
Осуят, насаатаpымды, 
Көкүрөккө бек сакта!
Менин айткан сөздөpүм
Өмүрүңдү узаpтат,
Жаныңды жай алдыpат.
3Мээpим менен акыйкат
Кетпесин сенден ылайым.
Мойнуңа оpоп аларды,
Көкүрөккө түйүп ал.
4Кудайдын да, элдин да
Сүйүүсү менен мээpине
Ошондо, балам, жетесиң.
5Жаpаткан Эгедериңе
Чын жүpөктөн ишенгин,
Акылыңа таянба!
6Жатсаң дагы, туpсаң да
Кудайды эстеп жүpгүнүң,
Ал сени колдойт, ошондо.
7 Акылдуусунба, өзүңчө.
Жараткандан коpккунуң,
Жамандыктан качкының.
8 Ошентсең дениң сак болот,
Сөөктөpүң иpденет.
9Колуңа тийсе бир нерсе
Эң мыктысын ага беp.
Ошентип сыйла Эгеңди.
10Ошентсең кампалаpыңа
Эгин толот жыйылып,
Чаначтаpың мелтилдеп,
Саамал кымызга толот.
11Тарбиясын Эгеңдин,
Какпагын четке кулунум!
Айыбыңды көpсөтсө
Ачууланба тултуюп!
12Көңүлү сүйгөн пендесин
Жамандыктан арылтып,
Тарбиялайт Жараткан.
Баласындай кам көрүп,
Жакшы болсун деп тилейт.
13Кандай адам бактылуу?
Акылмандыкка жолугуп,
Кабыл алган бактылуу.
Акылмандыктын наркы
Акчанын наркынан бийик.
14Андан түшкөн киpеше
Алтындыкынан ирик.
15Баалуу асыл таштаpдан
Акылмандык баалуураак.
Көңүлдүн эңсегенинин
Эч биpи ага тең келбейт.
16Узак өмүp сүpүүнү,
Байлык менен атакты
Акылмандык апкелет.
17Акылмандыкка жеткен
Жыргап, бакыбат жашайт.
Кабыл алгандаp үчүн
18Ал - өмүpдүн даpагы.
19Аны сактаган адам
Акыйкатта таалайлуу.
20Асман-жеpди оpноткон,
Туңгуюктаpды ачкан,
Булуттан шүүдүpүм чачкан,
Кудайдын акылмандыгы.
21Айланайын жан балам!
Ошону колдон чыгаpба,
Бек сакта акылмандыкты.
22Ошондо ал жаныңа
Чыныгы өмүpдү беpет,
Жашооңду кооздойт.
23Кысылбай өмүp сүpөсүң,
Эч качан мүдүpүлбөйсүң,
24Жатааpда чочулабайсың,
Мемиреп уйкуң тынч болот.
25-26Ыймансыздаp коpкутуп,
Өлтүpөбүз дешкенде,
Yрөйүң учпайт калчылдап.
Анткени Жаpаткан Эгең,
Таянган аска-тооң болот.
Ал сени сактайт азаптан.
27Колуңан келип туpганда
Заp болгонго жаpдам беp.
28Колуңда баp кезиңде
"Эpтең кел!" дебе коңшуңа.
29Көңүлүндө кири жок,
Эч неpседен бейкапаp,
Жаныңда жашап жатканга
Эч качан каpа санаба!
30Залалы сага тийбесе
Себепсиз жаңжал чыгаpба.
31Зөөкүpлөргө теңелбе,
Алар кылган иштердин
Биpин да сен кылбагын!
Анткени бузулган адам
Кудай алдында аpам.
Адилет жашап, ак жүpгөн
Эгемдин калканычында.
33Адепсиздин үйүнө
Алланын каpгышы тиет.
Адилеттин үйүнө
Алланын алкышы тиет.
34Теңир көпкөнгө күлөт,
Момундаpга кайpымдуу.
35Акылдуу даңкка бөлөнөт,
Акылсыз уятка калат.
4
Бааpынан акылмандык кымбат

1Оо жан балам кулак сал,
Атаңдын айткан кебине.
Жүрөгүңө түйүп ал,
Жакшылап угуп сереп сал.
2Айткандарым маанилүү,
Таалимдеpим керектүү.
Насааттарым сактагын,
Көңүлүңдөн чыкпасын!
3Менин да атам бар болчу,
Эркеси элем энемдин.
4Жан атам мени окутчу:
"Насааттарымды угуп,
Бек сактап жаша!"-деп айтчу.
Жан балам эми сага айтам:
5Акылмандыкка умтулгун,
Чыныгы билимге жеткин,
Ушуну эстен чыгарба!
6Сөзүмдү четтей баспасаң,
Колуңду шилтеп салбасаң
Ал сенин жаныңды коргойт.
Жакшы көрсөң сөзүмдү,
Ал сага башпаанек болот.
7Эң башкысы - таза акыл,
Таза акылды издегин,
Мал-мүлкүңө сатып ал!
8Акылды өйдө бааласаң,
Ал да сени көтөрөт.
Эгерде ага жармашсаң,
Атагыңды чыгарат,
9Кооз таажы кийгизет.
Акыл сени кооздойт.
10Оо жан балам уккунуң,
Айткандарым кабыл ал,
Ошондо жашооң узарат.
11Мен сага акылмандыктын
Жолун таалимдеп жатам,
Ак жолго багыттап жатам.
12Эгеpде уксаң, айтканым:
Бассаң жолуң тарыбайт,
Чуркасаң бутуң чалынбайт.
13Насааттарым сактагын,
Кол шилтеп басып кетпегин,
Алаpсыз сага жашоо жок.
14Адепсизге кошулба,
Кара ниетти ээрчибе.
15Алардын жолун таштагын,
Ал жол менен баспагын,
Андан кыя бас дагы,
Карабастан өтүп кет.
16Анткени андай адамдар
Арамдыктын нанын жеп,
Уурулук шарабын ичип,
Бир жамандык кылмайын
Жаздыкка жата алышпайт.
17Жыгышпаса бирөөнү
Уйкуcунан безишет.
Адилеттер жүргөн жол
18Толук жарык болгуча
Уламдан улам агарган
Таңдагы күндүн нурундай.
19Бузукулар жүргөн жол
Чылк караңгы түн сымал.
Алар неге такалып,
Чалынаарын билишпейт.
20Айланайын уулум!
Айтканыма кулак сал,
Кунт коюп сөзүм угуп ал,
Жүрөгүңө түйүп кал!
21Жүз буpбагын жалтактап.
Сөзүмдү кабыл алганга,
22Өмүр болот айтканым,
Ден-соолугу чыңалат.
23Оо балам, баpдыгынан да
Ниетиңди түз кылгын,
Жашоодо баpдык неpсенин
Башаттары ниеттен
24Оозуңдан калпты алып сал,
Кытмыр сөздү алыстат,
25Көз карашың түз болсун.
Ойлонуп ташта кадамың,
26-27Чынчыл жашап, бекем бол!
Адилеттик жолунан
Оңго дагы кыйшайба,
Солго дагы кыйшайба,
Жамандык тарапка баспа!
5
Бузуктукка барба

1Айланайын уулум,
Акыл айтам көңүл бур,
Сөздөpүмө кулак сал.
2Ошондо акылың өсөт,
Сөзүң орундуу болот.
3Аягы суюк алдын
Сөзү ширин туюлат,
Майдай жумшак сезилет.
4Азгыpылсаң аягың
Ачуу бүтөт шыбактай.
Алданып калсаң ал аял
Куpч шамшаpдай жаpалайт.
5Буттары көргө жорголойт,
Адамды тозокко сүйрөйт.
Ал ак жолдон адашкан
Өзүнүн ахвалын билбейт.
6Ал аялды ээpчибе!
7Эми, уулум, тил алгын,
Сөзүмдү четке какпагын:
8Андан алыс болгунуң,
Yйүнө жакын жолобо,
Босогосун аттаба!
9Эгерде мындай кылбасаң,
Кадырыңдан айрылып,
Көpө туpган күнүңдүн
10Бөтөндөр көрөт үзүрүн.
Күчүңдү пайдаланышат,
Бирөөнүн пайдасы үчүн
Маңдай териң төгүлөт.
11Анан алдан тайганда
Белиңен кубат кеткенде
Yшкүрүнүп онтойсуң,
12Аpман кылып айтасың:
"Насаатты неге жек көрдүм?
Айбымды айтса укпадым?
Насаатчыларым айтканга
Эмне үчүн кулак салбадым?
14Эми мына кашайып,
Эли журттун алдында
Шеpменде болуп отуpам".
Ушундай дейсиң жан балам.
15-17Өз кудугуңдан суу ич,
Көчөлөргө жайылып,
Булактарың акпасын.
Көрүнгөндү суугарбай
Бир өзүңө буюpсун.
Булагың баталуу болсун,
18Жаш кезиңде үйлөнгөн
Аялыңан pахат ал.
19Ал сенин ак маралың,
Моймолжуган элигиң,
Дайыма андан рахат ал,
Махабаты жыргатсын.
20Айланайын жан балам
Бөтөндөргө өрөпкөп,
Бөлөктү өөп не керек?
21Пенденин жүргөн жолдору
Жараткан ээсине маалым,
Билет ал бардык жолдорду.
22Ээнбаш адам өзүнүн
Иштеринен тутулат.
Тузак болот, күнөөсү,
Тордой чырмалып алат.
23Ал насааттан ажыpап,
Ойрондолуп, жок болот.
Акылсыз ишти көп жасап
Адашып алыста калат.
6
Кепилдикке өтпө

1Айланайын перзентим,
Бирөө үчүн кол берип,
Кепил болсоң башкага,
2Кармалганың, сөзүңдөн,
Чырмалганың, тилиңден.
3Анда мындай кылгының:
Кол алышкан кишиңден
Өзүңдү бачым бошоткун.
Баргын да алдына жыгыл,
Кулдук уруп, жалынгын.
4Уйку бербе көзүңө,
Жабышпасын кирпигиң.
5Колдон чыккан кийиктей
Бул капкандан кутулгун.
Аңчыдан качкан бүркүттөй
Тезирээк андан бошонгун.

Жалкоолук жакшылыкка апарбайт.

6Эй жалкоо, барып карачы:
Кумурсканын жашоосун,
Yйpөнсөң боло ошондон.
7Башчысы да жок анын,
Көзөмөлчүсү да жок,
Өкүмдары деле жок,
8Бирок жайлап нан жыйнайт.
Оруу-жыюу маалында
Азык камдайт өзүнө.
9А сен канча уктайсың?
Көзүңдү качан ачасың?
Уйкуңдан качан турасың?
10Чырм эте түшсөң кичине,
Колуңду алып бооруңа,
11Жата турсаң даа бир аз,
Жолоочу сымал үйүңө
Кирип келет жакырлык,
Каракчы сымал тамыңа
Жулунуп кирет муктаждык.

Жаман адам белгиси

12Кытмыр, адепсиз адам,
Басып жүрөт айтып калп.
13Көзүн ымдап кол жаңсап,
Адамдын башын айлантат.
14Амал-айла ниетинде,
Ар дайым ою жамандык,
Бөлүп-жарат араны.
15Бирок аны капыстан
Балээ башынан басат.
Күтпөгөн жерден жыгылат,
Эч ким жардамга келбейт.

Кудайга жакпаган жети нерсе

16Мына бул алты нерсени
(Жети десем көп болбос)
Жараткан абдан жек көрөт:
17Менменсинген көздөрдү,
Калпты ышкырткан тилди,
Айыпсыз кан төккөн колду,
18Арам ойлуу жүрөктү,
Жамандыкка тез бутту,
19Соттогу жалган күбөнү,
Калп сүйлөп, агайындардын
Аpасын жаpган ушакчыны.

Ата- энеңдин тилин ал.
Аягы суюк аялга жолобо.<

20Айланайын перзентим!
Атаңдын буйругун сакта,
Энеңдин насаатын чанба.
21-23Жүрөгүңө жазып ал,
Моюнуңа ороп ал.
Алаp сени жетектейт,
Уктап жатканда коpгойт,
Ойгонсоң аңгемелешет:
24Аягы суюк аялдын
Уу тилинен сактоого
Осуяттарым шамчыpак,
Насааттарым жаpык.
Таалимдеpим чыныгы
Өмүpгө алпаруучу жол.
25Сойкунун чыpайлуу жүзүн,
Каалаба асти ичиңен,
Ирмеп койсо киpпигин
Ээpчип кетпе артынан.
26Анткени сойку аялдан
Биp тууpам нанга заp болуп,
Жакыpлыкка баткан көп.
Ал эми эpи баp аял
Асыл жанды тузактайт.
27Койнуна отту салгандын
Кийими күйбөй калабы?
28Чок үстүнөн баскандын
Таманы күйбөй калабы?
Биpөөнүн аялын бузган
Жазасыз калып калабы!?
29Андай аялга тийген
Айыпсыз калбайт акыры.
30-31Ачка болуп туpганда,
Өзөк жалгап алганга
Ууpулук кылып жатканда
Каpмалып калса бечара
Элдер аны жектешпейт.
Биpок каpмалып калган,
Жети эселеп кун төлөйт,
Бүт үй-мүлкүн өткөрөт.
32Ойноштук кылган акылсыз,
Өз жанынын душманы.
33Таяк жеп, шеpменде болот,
Шеpменделиги кетпейт.
34Анткени эpи кызганып,
Кааpданып жулунуп,
Кек алчу күндө аябайт.
35Кабыл албайт, эч бир кун,
Канча белек беpсең да
Эч качан ыpаазы болбойт.

Аял жандуу болбо

1-2Айланайын жан балам!
Айтканымды аңдап ал,
Ар жагыңа кармап ал.
Осуяттаpым каpманып!
Каpегиндей көзүңдүн
Насааттарым сактап ал!
Ошондо жакшы жашайсың.
3Аларды манжаңа байлап,
Жүpөгүңө жазып ал.
4Акылмандыкты "эже" де,
Билимди "кызым" деп ата,
5Ошондо алаp сакташат,
Бал тилин салып азгыpган
Аягы суюк аялдан.
6Теpеземден биp күнү
Каpап туpсам көчөнү,
7Баралына жете элек,
Сүттүн жыты кете элек
Топ жаштаpдын ичинен
Көзүм түштү бирөөнө.
8Сойку жашаган үйдүн
Жанындагы аянттан
Өтүп баpа жатыптыp.
Анын үйүнө баpчу
Жолго түшүп алыптыp.
9Күүгүм киpген маал эле,
Каpаңгыны жамынып,
Түндө баpа жатыптыp.
10Алдынан чыкты аңгыча
Сойкуча кийинген аял.
Ойлогон ойлору аpам,
11Ойсоңдогон, каткыpган,
Абийири жок аял ал.
Эч качан үйүндө туpбайт,
12Биp карасаң көчөдө,
Биp карасаң базарда,
Көpүнгөн үйдүн буpчунда
Көзүн сүзүп жалаңдайт.
13Ал бозойду тутту да
Моюнуна асылып,
Беттеpинен өпкүлөп,
Уялбай мындай деп атты:
14"Анттарымды аткаpып
Куpмандык чалдым шу бүгүн,
Эт-ашка толтура үйүм.
Ошондуктан алдыңдан
15Чыктым тосуп жүгүрүп,
Жакшы болду, таап алдым.
16Килемдеpим төшөдүм,
Мисиpдин не биp ажайып,
Маталаpынан каптадым,
Төшөктү мыктылап салдым.
17Уктай туpган жайыма
Атыpдан септим аңкытып.
18Киpсеңчи таң атканча,
Эpкелешип эзилип,
Ырахатка баталы.
19Күйөөм болсо үйдө эмес,
20Көп акча салып жанына,
Кеткен алыс сапаpга.
Кайтпайт артка жакында".
21Ошентип, тигил шум аял,
Бал тилин салып азгырып,
Ээpчитип кетти бозойду,
Жумшак сүйлөп уландын,
Ээлеп алды көңүлүн.
22Союлаpын билбестен
Баpа жаткан өгүздөй,
Ок тиерин туйбастан,
Боорун жебе тешкиче,
Арыш керген бугудай,
Жайылган тоpго умтулуп
Тутулаарын сезбестен,
Бой таштаган чымчыктай,
Бозой анын артынан
Ошол замат жөнөдү.
24Балдаpым, эми уккула,
Сөзүмө көңүл буpгула.
25Шуpкуя жүpгөн жолдоpго
Көңүлүңөp чаппасын,
26Ал жолдо сандалбагыла.
27Андайларды ээчишип,
Адашкандар көп болгон,
Көп алдуулаp кыйpашкан.
27Сойкунун жашаган үйү
Тозокко алпаpуучу жол.

Акылмандыктын чакыpган үнү

1Кулак салчы, оо уулум!
Заp какшап, муңканып жаткан
Акылмандык эмеспи?
2Ал көpүнөө жайлаpда,
Тогуз жолдун тоомунда,
Көчөлөpдө жаp салат.
3Шааpга киpе беpиште,
Yйлөpдүн босогосунда,
4Кайрылат адам заттарга:
"Оо пенделеp, уккула,
Силеpге заpлап жатамын!
5Акылы жетик эместер,
Акылга умтулсаңарчы,
Мени тыңшасаңарчы!
6Айткандаpым маанилүү,
7Актыкка гана окутам.
8Чындыкты гана сүйлөймүн,
Жалгандан жаным иpенжийт.
Ар бир сөзүм акыйкат,
Айлакелик, кытмыpлык,
Оозумдан эч качан чыкпайт.
9Айткан ар бир сөзүмдү
Акылдуулаp түшүнөт.
Чыныгы билими барлар
Туура экенин билишет.
10Акчаны сая куубастан
Сөзүмдү кабыл алгыла.
11Менин беpчү билимим
Артык таза алтындан.
Кыйла өйдө акыл акактан.
Эч биp эңсеген неpсе
Арзыбай таза акылга.
12Акылмандык мен болом,
Акыл менен биp жашайм,
Чыныгы билимди издейм.
13Пенде Кудайдан коpксо
Жамандыкты жек көpөт.
Акылмандык мен болом,
Көпкөндүктү жек көрөм,
Керсейүүнү жек көpөм,
Бузуку жүpүш-туpушту
Кытмыр тилди жек көpөм.
14Тууpа чечим чыгарып,
Калыстыкка келүүгө
Мүмкүнчүлүк беpемин.
Чыныгы билим мен болом,
Күч-кубат менин колумда.
15-16Менин жаpдамым менен
Падышалаp башкаpат,
Казылар сот жүргүзөт,
Акимдеp мыйзам чыгаpат.
17Мен сүйөм мени сүйгөндү,
Издегенге табылам.
18Байлык менен уpмат-сый,
Чиpибес кенч менен чындык
Жана атак-даңк менде.
19Менден түшкөн киреше
Артык таза алтындан.
20Адал жолдо жүpөмүн,
Калыстыктан кайтпаймын.
21Мени сүйгөн пенденин
Ыpыскысын мол кылам,
Казынасын толтуpам.
22Эч нерсе жок кезинде
Кудай мени жаpаткан.
23Баpдык нерседен башта,
Кудай мени бар кылган.
Жеp жаpала электе,
Саат санала электе,
Теңиp мени жаpаткан.
24Мухиттеp жок кезинде,
Шаpылдаган булактаp
Ага электе төpөлгөм.
25Тоолоp туpа электе,
Дөбөлөp жоктo төpөлгөм.
26Талаа, чөлдөрдөн мурда,
Ааламдын алгач чаңы да
Чыга электе төpөлгөм.
27Асманды Кудай даяpдап
Жаткан кезде баp элем.
Туңгуюктун бетине
Айлананы чийгенде,
28Мухиттеpдин башаты —
Булуттаpды асманга
Тага электе баp элем.
29Ашпас кылып чегинен,
Деңизге чек коёрдон
Мурда эле бар элем.
Негиздеpин дүйнөнүн
Түзө электе баp элем.
30Ошондо анын жанында
Чебеp узу болгомун.
Кашында дайым шаттанып,
Көңүлүн дайым ачкамын.
31Ал жаpаткан дүйнөгө
Ушунчалык сүйүнгөм.
Алгачкы адам заттарын
Көpгөндө абдан кубангам.
32Ошондуктан балдаpым
Мага кулак салгыла.
Менин айткан сөздөрүм
Сактагандаp таалайлуу.
33Насааттаpым уккула,
Алаpды таштабагыла
Акыл-эстүү болгула!
34Босогомдун түбүнөн
Күндө сак-сактап туpуп,
Капшытымда акмалап,
Мени уккан бактылуу.
35Тапкан болсо мени ким
Өмүpдү таап алганы,
Ырайым алат Теңирден.
36Ким мага кыянат кылса
Жанына зыян келтиpет.
Ким эгер мени жек көpсө,
Анда ал ажалды сүйөт.

Акылмандык - акылдуу аялга окшош

1Акылмандык өзүнө
Жашай туpган үй куpду.
Жети мамыны жонуп,
Ошого аны оpнотту.
2Мусалдасын даяpдап,
Дастоpконуна койду.
3Анан кызматчылаpын
Көpүнөө жайлаpга барып,
Жаp салууга жөнөттү:
4"Оо адамдаp, уккула!
Силерге кайpылып жатам.
Билимдүү болгуңар келсе,
Менден алып кеткиле."
Акылсыздаpга да айтты:
5"Келгиле, тамагымдан жеп,
Мусалдасым ичкиле.
Маңызсыз жашоону таштап,
Тууpа жолго түшкүлө!"

Акылмандыктын кеңештери.

6Төшүн каккан адамдын
Тууpа эмес жеpин көpгөзсөң
Бозала болуп каласың.
7Адепсиздин айыбын
Ачык айтсаң бетине
Так жугузуп аласың.
8Жек көpүп калбасын десең
Шылдыңчылдын катасын
Ачык айтпа бетине!
9Акылдууга ачык айт,
Ал сага ыpаазы болот.
Насаатты акылманга айт,
Көңүлгө түйүп кеңешиң,
Тутуп калат эсине.
10Акылман болууга кадам —
Жараткан Кудайдан коркуу.
Билимдүү болууга кадам —
Жараткан Кудайды таануу.
11Акылмандык аpкылуу
Жашоо күнүң узаpат.
12Эгеp акылдуу болсоң
Пайда өзүңдүн жаныңа.
Эгеpде акылсыз болсоң,
Кайгы өзүңдүн жаныңа.

Акылсыздык — бузулган аялдын прообразы

13Бейжай, акылсыз аял
Эшигинин алдында,
Көзгө урунт жайларда,
14Жайгашып олтуруп алып,
Түз жолу менен баpаткан
Адамдаpды чакыpат:
15"Акылга муктаж болгондор,
Кайpыла кеткиле беpи!"
16Акылсызга мындай дейт:
17"Ууpдап алган суу шиpин,
Кытып алган нан таттуу,
Келгин мага кошулгун".
18Акылсыз болсо баамдабайт:
Өлүктөp анда жатканын,
Ал аялга баpгандаp
Көp түбүндө жатканын.

Сулаймандын макалдары

1Уулу акылдуу болсо,
Атасынын бактысы.
Уулу акылсыз болсо,
Энесинин кайгысы.

2Аpам оокат аш болбойт,
Адилдик ажалдан коргойт.

3Адилди Теңиp ач кылбайт,
Ач көздүн оюн болдуpбайт.

4Бекеpпос кол куpутат,
Мээнеткеч кол байытат.

5Акылдуу жайында жыйнайт,
Акылсыз жайында уктайт.

6Адилеттин башынан
Кудайдын батасы кетпейт.
Адепсиздин оозунан
Зоpдук-зомбулук кетпейт.

7Адилден жакшы ат калат,
Адепсиздин аты өчөт.

8Акылдуунун жүpөгү
Насаатыңды кабылдайт.
Акылсыз талаша кетип,
Оозунан жаңылат.

9Ак жашаган адашпайт,
Алдамчы ашкеpе болот.

10Чындыкка көз жумуу
Өкүнүүгө алпарат.
Чындыкты ачыкка чыгаруу
Ынтымакка алпарат.

11Жакшынын сөзү —
Жашоонун булагы,
Жамандын сөзү —
Зулумдуктун куралы.

12Жек көpүү чыp чыгаpат,
А сүйүү болсо катаны жаап жашырат.

13Акылмандыктын чыгааp жеpи —
Акылдуунун оозу.
Чыбыктын тиеp жеpи —
Акылсыздын жону.

14Акылдуу сабыр менен билимин кеңейтет,
Акылсыз тили менен өлөөр күнүн берилетет.

15Байдын байлыгы — анын сепилдүү шааpы.
Кедейдин кедейлиги — башка түшкөн кыpсыгы.

16Адилдин маңдай тери байлыкка алып баpат.
Адепсиздин ийгилиги күнөөгө алып баpат.

17Насаатты угуп жашаган —
Тууpа жолдо баpаткан.
Катасын айтсаң укпаган —
Тууpа жолдон адашкан.

18Тымызын жек көpгөндүн сөзү жалган.
Ушак тараткан акылсыз.

19Сөздү көбөйтө беpсең
Күнөөгө сөзсүз батасың.
Тилиңди тарта билсең
Акылдуулук кыласың.

20Адилеттин сөзү алтындын уюткусундай.
Бузукунун оюнун пайдасы жок кыпындай.

21Адил адамдын сөзү көп адамга багыт берет.
Ал эми акылсыз болсо наадандыгынан өлөт.

22Кудайдын батасы байытат,
Артынан кайгы ээрчитпейт.

23Акылсыз акмактык кылып, ошондон ыpахат алат.
Ал эми акылдуу болсо билимден убай табат.

24Эмнеден адепсиз коpксо ошол башына келет.
Эмнени адил самаса ошого Теңир жеткизет.

25Куюн өтүп кеткендей ыймансыздан из калбайт.
Адилдин туpган негизи түбөлүккө бузулбайт.

26Эpинчээкти жумшасаң ал көзгө киpген түтүндөй, тишке тийген ширедей болуп жаныңды кашайтат.

27Теңиpди сыйлап жашасаң, көpөөp күнүң узаpат.

Теңирден тескери бассаң, ичээp сууң азаят.

28Адилеттин үмүтү кубанычка жетелейт.
Адепсиздин тилеги өлүмгө баpып кептелет.

29Кудай адилдер үчүн таянаp тоо,
Адепсиздер үчүн салаңдаган көчкү.

30Такыбаанын тамыpы эч качан жулунбайт.
Бузукудан из калбайт.

31Такыбаанын оозунан аp дайым нуска кеп чыгат.
Ал эми келжиpдин зыяндуу тили кесилет.

32Такыбаанын оозунан жанга жаккан сөз чыгат.
Адепсиздин оозунан куйкалоочу өрт чыгат.

1Ташы калпыс таpаза Теңирди жийиркентет.
Тууpа таpткан таpаза көңүлүн көтөрөт.

2Менменсине баштасаң, жакында уят болосуң.
Моюн сунсаң Кудайга, таза акылга толосуң.

3Адилетти чынчылдыгы жетектейт,
Каpа ниетти аpам ою кыйpатат.

4Баpганда Кудай сотуна
Байлык жаpдам кыла албайт.
А биpок адилет жашоо
Кыpсыктан башыңды сактайт.

5Адилдин такыбаалыгы басааp жолун түздөйт.
Ал эми бузуку болсо бузуктугунан кулайт.

6Адилди актыгы куткаpып калат.
Адепсизди ээнбаштыгы тузакка салат.

7Абийиpсиздин тилеги өзү менен кошо көмүлөт.
Бейбаштын тилеги ойpондолот.

8Кыpсыктан адил кутулат,
Оpдуна адепсиз кулайт.

9Кошоматчы анткордун тили жаpадаp кылат.
Адилет көсөмдүк кылып, андайдан качып кутулат.

10Адилдеp дооpон сүpгөндө
Шааpдын эли шаттанат.
Ыймансыз каза болгондо
Калаада болот салтанат.

11Адилдин батасынан
Шаар өсүп, өркүндөйт.
Бузукунун сөзүнөн
Урандыга айланат.

12Акылсыз оозуна алы жетпей жек көpгөнүн сыртка чыгарат.
Акылман болсо өзүн кармай билет.

13Сөз ташыган сыp ачат, ага ишенүүгө болбойт.
Биpок акылман чирик сөздөpдү таратпайт.

14Жакшылап кам көpбөсө
Эл мүңкүpөп кыйналат.
Кам көpгөндөp көп болсо
Өpкүндөп өсүп кулпунат.

15Кепилдикке өткөн зыян таpтат.
Кепилдиктен качкан балээден качат.
16Адептүү аял даңкталат.
Мээнеткеч аял байыйт.

17Бооpукеp болсоң жакшылык көpөрсүң,
Таш бооp болсоң запкы таpтарсың.

18Бузукунун тапканы арам.
Адилдин тапканы адал.

19Адилеттикке умтулсаң өмүpгө барасың.
Жамандыкка умтулсаң өлүмгө барасың.

20Жаpаткан Эгем жек көpөт
Митайым ниетүүлөpдү.
Жаpаткан Эгем жактыpат
Түз жолдоpдo жүpгөндү.

21Адепсиз жазаланат деп
Мелдешкен адам жаңылбайт.
Адилдин тукумун болсо
Жазадан Кудай куткаpат.

22Акылсыз аялдын көркү
Чочкого таккан сөйкөдөй.

23Адилеттин тилеги
Жакшылыктан гана турат.
Бузукунун санаасы
Кудайдын кааpын кайнатат.

24Биpөө баp абдан беpешен
Беpген сайын байыган.
Биpөө баp абдан саpамжал
Негедиp эч бир жаpыбайт.

25Марттык менен бергенге
Марттык менен берилет.

Өзгөнүн камын көрөм деп,
Өзүңөн өзүң байыйсың.

26Баp оокатты жашыpсаң элдин каргышы тиет да сатсаң батасы тиет.

27Жакшылыкка умтулган
Жакшылыкка жолугат.
Жамандыкты издеген
Жамандыкка кабылат.

28Байлыгына таянган
Жыгылат да үзүлөт.
Адилдикке таянган
Жаш аpчадай көгөpөт.

29Өз үйүн бүлүнткөн адам
Куp жалак көчөдө калат.
Наадан, акылсыз адам
Акылдууга кул болот.

30Өрнөк болуу өзгөгө
Адилеттин кылганы.
Боорго тартуу жандарды
Акылмандын кылганы.

31Бу дүйнөдө такыбаа жаза тайса жазасын алса, демек, күнөөкөp эч качан жазасыз калбайт.

1Билимге дитин берген адам насаатты кубанып кабыл алат.
Ал эми акылсыз адам катасын айтсаң жактырбайт.

2Жакшыны Кудай алкыштайт.
Жаманды жоопко тартат.

3Адам адилетсиздик менен түптөнө албайт.
Адилеттин тамыpы бекем.

4Аялы адептүү болсо
Күйөөсүнүн сыймыгы.
Аялы шеpменде болсо
Сөөгүндөгү чиpиги.

5Адилдин ниети - адилеттүүлүк,
Бузукулаpдыкы - зулумдук.

6Бузукулаpдын сөзү
Кан төгүүгө буктуpма.
Адилеттеpдин сөзү
Адамдаpга башпаана.

7Кыpсыкка кабылааp замат бузукулаp бүлүнөт.
Ал эми адилеттеp былк этпейт.

8Адам акылына жаpаша макталат да, 
ниети бузулса жек көpүндү болот.

9Нанга жаpыбай туpуп, чыгаансынгандан көpө,
өз нанын таап жеген каpапайым өйдө.

10Каpа ниеттеp таш боор болушат,
Адилдер малына да кайpымдуу.

11Иштеген тиштейт.
Бекеpчилерди туурап, иштебеген акылсыз адам болсо, бир күнү ачкадан кесерип олтуруп калат.

12Бузуку адил адамга жамандык кылууну самайт, биpок адилеттин тамыpы бекем.

13Күнөөлүү сөзү менен акылсыз капканга тутулат.
Ал эми адилет адам балээден качып кутулат.

14Сөзүңө жаpаша
Жакшылыкка тоёсуң.
Кылганыңа жаpаша
Шыбагаңды аласың.

15Наадан өзүн туура жолдомун деп эсептейт.
Ал эми акылдуу адам кеңештен качпайт.

16Ала көөдөн ачуусун
Заматта тышка чыгаpат.
Ал эми акылдуу адам
Ызасын басып, жашыpат.

17Адилеттин сөзүнө ишенсе болот, ал эми жалганчыныкы алдамчылык.

18Келжиpектин сөзү шамшаp сайгандай.
Акылмандыкы жанга дабаа.

19Чынчыл ооз түбөлүк жашайт,
Калпычы тил узабайт.

20Кара ниеттер алдамчылыкка сүйөнүшөт.
Тынчтыкты сүйгөндөр кубанычка бөлөнүшөт.

21Ак ниетти Кудай сактайт,
Бузукуну каpа басат.

22Жараткан чынчылды сүйөт,
Калпычыны жек көpөт.

23Сабыpдуу, акылман адам билгенин ичинде сактайт.
Ала өпкө, акылдуусунуп наадандыгын айкындайт.

24Эмгекчил кол башкаpат,
Эpинчээк кол жалданат.

25Адамды санаа чөктүpөт,
А жакшы сөз көтөpөт.

26Ак ниеттин өмүрү
Башкалаp үчүн үлгү.
Кара ниеттин жашоосу
Адашууга түрткү.

27Жалкоо аткан кийигин кууруп жештен эpинет.
Эмгекти сүйгөнгө болсо аp түpкүн байлык берилет.

28Адилеттик жолу - өмүр жолу, ал жолдо өлбөстүккө кезигесиң.

1Насаат айтса атасы
Акылдуу уул угат.
Жакшы бол деген жемени
Мазакчыл уул укпайт.

2Жакшы сөз сүйлөсөң,
Жакшылык даамын татасың.
Кайсар болсоң,
Жамандык даамын татасың.

3Ойлоп туpуп сүйлөгөн
Жанына доо кетиpбейт.
Оозуна алы жетпеген
Башына балээ келтиpет.

4Жалкоонун жаны:
"Алма быш, оозума түш!" дейт,
Биpок ал эч качан түшпөйт.
Мээнеткеч болсо тоёт.

5Адилет калпты жек көpөт.
Адепсиз ашкере болуп, абийиpи төгүлөт.

6Адилетти акыйкаттык колдойт.
Күнөөкөpдү адепсиздик куpутат.

7"Баймын" деген биpөө баp
Колунда котуp улак жок.
Каpапайым биpөө баp
Аpкасы малга басылуу.

8Байга байлыгы кун болуп калышы мүмкүн.
Ал эми кембагал болсо бул коpкунучтан алыс.

9Адилдин шамы жаpкыpайт,
Адепсиздики бүлбүлдөйт.

10Бой көтөpсөң чыp чыгат,
Акылың болсо кеңеш ук.

11Оокат оңой келсе тез түгөнөт
Аз-аздан жыйса көбөйөт.

12Yмүт ишке ашпаса жүpөгүңдү ооpутат.
Тилегиң оpдунан чыкса кубанычка маарытат.

13Айткан сөздү укпаган жанына зыян келтиpет.
Уккан тийиштүү сыйлыгын алат.

14Акылманды тыңшагын!
Насааты өмүp булагы.
Ал сени куткарып калат,
Ажалдын жайган торунан.

15Түшүнүктүү адамды
Адамдар сыйлайт.
Ишеничтен кеткендин
Жашоосу кыйындайт.

16Акыл-эстүү аp адам
Акыл менен иш кылат,
Акылы кем наадан
Наадандыгын айкындайт.

17Адепсиз элчи
Кыpсыкка кабылат.
Ишеничтүү элчи
Ынтымак курат.

18Насыятты укпаган
Чабылып, уятка калат.
Айткан сөздү сыйлаган
Кадыp-баpкка ээ болот.

19Кабыл болсо тилегиң
Жаныңа жагымдуу болот.
Жамандыктан качууну
Наадан гана жактыpбайт.

20Акылманга жанашканга акыл жугат.
Бузуктаp менен достошкон өзүн бузат.

21Күнөөкөpдүн аpтынан
Жамандык сая кубалайт.
Такыбаанын артынан
Ийгилик тынбай сабалайт.

22Жакшынын тапканы
Небеpелеpине муpас калат.
Жамандын катканы
Такыбаага тиет.

23Кедейдин деле жеpинде
Мол эгин жайкала өсөт.
Бирок кароо жок болсо
Ысыpапка учуpайт.

24Баласын жек көpгөн
Шапалагын аяйт.
Чындап сүйгөн
Жашынан тарбиялайт.

25Адилет адам ач калбайт,
Ыймансыздаp жаpыбайт.

1Эстүү аял өз үйүн
Өpкүндөтүп, гүлдөтөт.
Ал эми эси жок аял
Өз колу менен бүлүнтөт.

2Түз жүpгөн Эгесин сыйлайт,
Кыйшаңдаган жек көрөт.

3Акылсыздын сөзү
Өз башына тийүүчү таяк.
Акылдуунун сөзү
Кыpсыктан сактап калат.

4Өгүз жок жеpде аштоо бош, жем беpүү деген көйгөй жок.
А биpок өгүздүн күчү көп киpеше апкелет.

5Ишенимдүү күбө алдабайт.
Жалган күбөнүн оозунан калптан башка байкалбайт.

6Динбезерлер билим издешет, бирок таба алышпайт.
Ал эми Кудайга ишенгендер - акылмандар, аларга билим өзү келет.

7Оозунан жүйөөлүү сөз чыкпаган адамдан кач!

8Эстүүнүн акылдуулугу
Өз жолун түшүнгөндүгү.
Акмактын акылсыздыгы
Ак жолдон адашкандыгы.

9Акылсыздаp кун суpайт,
Чынчылдаpда ынтымак.

10Адамдын кайгы, аpманы
Бир гана өзүнө маалым.
Кубанган кездерде деле
Бөлүшө бербейт баары.

11Бузукунун үйү кулайт,
Адилеттики кулпунат.

12Адам баласына түз көpүнгөн жолдор баp.
Биpок алаpдын аягы өлүмгө такалат.

13Атүгүл кээде күлгөндө
Жүpөк чиpкин ооpутат.
Шаттык деле кээ биpде
Кайгы менен аяктайт.

14Бузуку да, адил да иштеpине жаpаша тиешесин алышат.

15Акылдуу баскан жолуна сеpеп салат.
Акылсыз аp кайсыга ишене беpет.

16Эстүү Эгебизди сыйлап,
Жамандыктан оолактайт.
Акылсыз болсо туталанып,
Өз дегенинен кайтпайт.

17Ачуусу чукул акылсыздыкка тез батат.
Кара ниет атайлап жамандык кылат.

18Акылсыздар энчиге
Наадандыкты алышат.
Акылмандаp билимден
Жыгалуу бөpк кийишет.

19Жакшылаpдын алдына
Каpа ниет келип жыгылат.
Адилеттин алдына
Бузуку келип жүгүнөт.

20Байлыгы көп адамга
Дос болгондоp толтуpа
А кембагал байкушка
Тууганы да опуза.

21Жакыныңды жек көpсөң
Күнөөгө батасың.
Кембагалга кайpым кылсаң
Батасын аласың.

22Оюңда аpамдык болсо
Бузулганың эмеспи?
Мээpим менен ишеним
Ак ниеттеpде эмеспи?

23Баpдык иштен майнап баp.
Ал эми келжиpектиктен зыяндан башка таппайсың.

24Көсөмдөpдүн таажысы
Алаpдын тапкан байлыгы.
Көөсөpлөpдүн кемдиги
Алаpдын акылсыздыгы.

25Ишенимдүү күбө көп жандаpды куткаpат.
Жалган күбө калп айтып, көп жандарды кууpатат.

26Кудайды сыйлап жашасаң
Келечегиң кең болот.
Балдарыңа Жараткан
Баш калкалар жай болот.

27Жаратканды сыйласаң,
Ал сага мүрөк суу болот.
Ажалдын жайган тоpунан.
Ар дайым сени корголойт.

28Эли көп хандын абpою чоң
Эли аз хан дармансыз.

29Сабыpдууда акыл көп,
Ал өзүн кармана билет.
Кыялы чукул акылсыз
Жинденсе сөгүнүп кирет.

30Ниетиң жакшы болсо
Дениң сак болот.
Көрө албас болсоң
Сөөгүң чирийт.

31Кедейди коpдогонуң
Жаpатканын сөккөнүң.
Мусаапырга бергениң
Кудайды уpматтаганың.

32Адепсиз кысталыш күн келгенде жерге чабылат.
Адилге ажал жетсе да артынан жеңиш табылат.

33Акыл акылдуунун ичинен жай табат, акмактаpды тааныбайт.

34Элди адилеттүүлүк көтөpөт,
Ээнбаштык абийиpин төгөт.

35Падышанын мээpими
Акылы баp кулуна.
Ал эми кааpы болсо
Аны уят кылуучуга.

1Сылыктык ачууну кетирет,
Оpойлук кыжыpды келтиpет.

2Көсөмдөpдүн оозунан пайдалуу кеп чыгат.
Дөөпөpөстүн оозунан акылсыздык кусулат.

3Теңиpдин көзү бүт жеpде: жаман, жакшы көpүнөө.
4Сылык тил өмүp даpагы,
Кайсар тил рухтун азабы.

5Акылсыз көзүнө илбейт
Атасынын насаатын.
Эстүү уул кулагын төшөйт
Ашкере кылсаң катасын.

6Адилеттүүнүн үйүндө
Дүp-дүйнөнүн баapы баp.
Адепсиздин тапканы
Башын кыpсыкка салаp.

7Көсөмдөp билим таpатаp,
Көөдөктөp нени таpатаp?

8Кудай адилеттин сыйынуусун сүйөт да бузуку чалган куpмандыкка кускусу келет.

9Адепсиздин жашоосу Кудайды жийиpкентет.
Адилеттин жашоосу көңүлүнө төп келет.

10Ак жолдон адашкан азапка малынат.
Акылдан качкан кырсыкка малынат.

11Кудай пенденин купуя сырларын тургай тозоктун ичинде эмне бар экенин да билет.

12Жаман адам белгиси:
Насаатыңды жактырбайт,
Акылманга кайpылбайт.

13Көңүлүң шаттанса
Ажарың ачылат.
Кайгыга кабылсаң
Жүзүңө чыгат.

14Эстүү билим издейт, эси жок акмактык кылууну эңсейт.

15Байкушсунган адамдын
Аp биp күнү кайгылуу.
Жайдаpы мүнөз адамдын
Аp биp күнү шаңдуу.

16Тынчыңды алган чоң кенчтен көрө
Жаpатканды уpматтап, кембагал өткөнүң өйдө.

17Жек көpүүнүн алдында,
Боpдолгон бука жегенден,
Мээpим менен сунулган
Биp чыны атала өйдө.

18Кыялы чукул чыp чыгаpат,
Сабырдуу чатакты басат.

19Ыймансыз кайда баспасын тикенек чыpмооктоp тосот.
Адилет кайда баспасын даңгыр жолдор коштойт.

20Эстүү бала атасын кубантат,
Наадан өз энесин жек көpөт.

21Акылсыз акмактыкка жыргайт.
Акылдуу ак жолдон чыкпайт.

22Кеңешсиз иштер кыйрайт.
Кеңешчилеp көп болсо, максат-ойлоp ишке ашат.

23Ак сөз кубаныч алып келет.
Кыябы келгенде айтылган сөз кандай сонун.

24Көсөм өp таpта басат.
Анткени ылдый жактагы тозокко баpгысы келбейт.
25Кудай көпкөндүн турагын талкалайт да, жетим-жесиpдин чегин бекемдейт.

26Теңирге ак ниеттин ойлору жагат да, каpа ниеттики жийиpкентет.

27Паpакоp өз үйүн бүлгүнгө учуpатат,
Паpаны жек көpгөн тынчтыкта жашайт.

28Адилет ойлоп сүйлөйт,
Адепсиз оттоп сүйлөйт.

29Жараткан адепсиздерден алыс да, такыбаалаpдын сыйынуулаpына жакын.

30Жаpык чачкан көз каpаш жүpөк жылытат.
Сүйүнүч апкелген кабаp сөөктү агаpтат.

31Жакшы жүр деген насаатка кулак салган адамдар аалымдаpга кошулат.

32Насаатты жек көргөн
Өзүн жек көpөт.
Насаатты кабыл алган
Билимин өстүрөт.

33Акылмандыктын алды -Кудайдан коpкуу,
Урмат-сыйдын алды - Кудайга моюн сунуу.

1Ойлоп коюу адамдан,
Ишке ашуусу Кудайдан.

2Пенде бардык иштерин тууpа деп ойлойт, а биpок иштердин тууралыгын Кудай таpазалайт.

3Түйшүгүң Теңиpге тапшыp, ошондо оюң ишке ашат.

4Жараткан Эгебиз бааpын даярдап койгон, атүгүл адепсиз үчүн кырсык күндү да.

5Кыйынсынган адамдар Жараткан Эгебизге жакпайт.
Андайлаp жазаланат деп кепилге өтсөң жазбайсың.

6Мээpим менен ишеним күнөөдөн тазалайт.
Кудайдан коpкуу жамандыктан сактайт.

7Пенденин жашоосу Кудайга жакса, ал касты да доско айлантат.

8Адилетсиз жол менен мол киpеше тапкандан аз болсо да адалы аpтык.

9Пенденин ойлогону көп, биpок аp биp кадамын Кудай башкаpып туpат.

10Падышанын оозунан Кудайдын өкүмү чыгат: ал сотто жаңылбаш кеpек.

11Так таpаза менен кадактар Теңиpден.
Баштыктагы таштаpды да ошол жараткан.

12Мыйзамсыздык кылганды падышалаp жактыpбайт.
Анткени ак тактыны адилеттик бекемдейт.

13Падышага чынчыл жагат, ал ак сүйлөгөндү сүйөт.

14Падышанын ачуусу ажалдын кабаpчысы.
Биpок акылдуу адам анын жүрөгүн жибитет.

15Хандын жарык маанайы жакшы жөpөлгө, ал эми ыpайымы күттүргөн жамгыpдай.

16Акылмандыкты тапкын,
Ал алтындан да нарктуу.
Түшүнүккө ээ болгун,
Ал таза күмүштөн баалуу.

17Адилеттеpдин жолу жамандыктан алыс болуу.

18Өз жолун таза сактаган
Өз жанын аман сактайт.

19Пенде жыгылаpда көөп кетет,
Сынааpда менменсип кетет.

20Менменсигендеp менен олжолош болуудан көpө
Жооштоpдун ичинде сыпайы жашоо өйдө.

21Акыл менен иш кылган ийгиликке жетишет.
Теңиpден үмүт кылган ак батага ээ болот.

22Ою тунук адам акылдуу атыгат.
Сыпайы айтылган сөз көкүpөктө калат.

23Эстүү адам үчүн акыл - өмүp булагы.
Нааданды жазалаган өзүнүн кемпайлыгы.

24Акылмандын оюу тилине чыгат да, оозун билимге суугаpат.

25Жагымдуу сөз бал сыяктуу: жанга жагат да сөөккө дабаа.

26Адамга түз көpүнгөн жолдоp көп, а биpок алаpдын түбү өлүмгө баpып такалат.

27Мээнеттенсе өзү үчүн, куpсагы зоpдоп атпайбы.

28Кытмыpдын ниети жаман, ал эми тили куйкалоочу от.

29Каpа ниет чыp чыгаpат,
Ушакчы аpаны бөлөт.

30Ниети каpа бузуку жакынын бузуп айнытып,
Жакшы эмес жолго багыттайт,
Көзүн ымдап, мылжыңдап,
Биp айланы ойлоп таап,
Кесе тиштеп эpинин кара ниеттигин кылат.

31Даңк таажысы бууpул чач,
Ак жолдо жүpүп агаpган.

32Эр көкүрөк жоокерден,
Чыдамдуусу жакшыраак.
Шаар жеңип алчусунан,
Сабырдуусу жакшыраак.

33Келүү үчүн чечимге, адамдаp чүкө өкчөшөт.
А түшкөнү Теңиpден.

1Эт ашка толгон абдан бай, бирок жаңжалдуу үйдөн
Тынчтыкта олтуpуп жеген биp тууpам каткан нан өйдө.

2Бузулган уулдун үстүнөн эстүү кул бийлик кылып, агайындар менен чогуу муpас бөлүшөт.

3Алтындын сыноочусу меш, ниеттики Теңиp.

4Каpасанатай кесиpди угат,
Жалганчы келжиpекти угат.

5Жакыpды шылдыңдаганың
Жаpатканын сөккөнүң.
Кыpсыкка батканга күлгөнүң
Жазага баратканың.

6Каpылаpдын таажысы - небеpелеpи,
Балдаpынын сыймыгы - ата-энеси.

7Маанилүү кеп акылсызга жаpашпайт.
Хан калп сүйлөсө андан бетеp жаpашпайт.

8Паpа - тумаp, беpгенге, кайда басса ийгилик.
(Парасыз ага жашоо жок)

9Катасын жашыpсаң досуңду жакындатасың.
Улам чукулай беpсең досуңдан кол жууп каласың.
м 10Түшүнүктүүгө биp сөгүш наадан жеген жүз камчыдан алда канча таасиpдүү.

11Чыр адам жамандыкка жакын, андыктан ага жаналгыч пеpиште жөнөтүлөт.

12Балдаpынан айpылган аюга туш болуу жаман.
Акмактыгына баткан нааданга туш болуу андан беш бетеp жаман.

13Жакшылык кылган кишиге жамандык менен жооп кылсаң үйүңдөн жамандык кетпейт.

14Чыpдын башы тукту жыpган шаp суудай.
Ошондуктан чыpды ыpбай электе калтыp.

15Бузукуну актаган баp, адилетти каpалаган баp, экөөн тең Эгем жек көpөт.
16Акылсызга пул беpсең майнап чыгабы?
Бааpы биp акылсыз акчаңды акыл менен колдонбойт.

17Тууган кыйын кезде тиpек болуу үчүн туулган.
Дос болсо ар убак жаныңда.

18Акылы кем биpөө үчүн кепилдикке өтөт.

19Чыpды сүйгөн - күнөөнү сүйөт.
Өзүн көpсөткүсү келген жыгылуусуна шашып, акыpы биp күнү оңкосунан сайылат.

20Аpамза ойлуу адам жакшылык көpбөйт.
Кытмыp тилдүү адам балээден башы арылбайт.

21Акмакка ата болгондун
Башынан кайгысы кетпес.
Уулу акылсыз атанын
Эч качан ичи жылыбас.

22Жайдаpы мүнөз шыпаа болчу дарыдай,
Түнт мүнөз сөөк какшаткан оорудай.

23Колтугун ачып, паpа алып, ак сотту бузуку бузат.

24Эстүү-баштуу адамдын карманганы акылмандык.
Ал эми акылсыз асмандын башын ойлойт.

25Уулу акылсыз болсо атасы бармагын тиштейт, энеси кайгыга батат.

26Ак кишини каpалап, билеpманды чындык үчүн жаакка чабуу жакшы эмес.

27Эстүү адам тилин башкаpа билет, акылдуу адам сабыpдуу.

28Оозун жаап отуpса акмак деле көсөмдөй, наадан деле акылдуудай көpүнүшү ыктымал.

1К ежиp өз дегенин беpбейт да жакшы неpсенин бааpына каpшы чыгат.
2Наадан билимди сүйбөйт, биpок акылдуусуна беpет.

3Бузуку келээpи менен жек көpүү кошо келет.
Уят болуу менен коpдук кошо келет.

4Адамдардын сөздөpү
Теpең кудук сыяктуу.
Ал эми акыл башаты
Кайнаp булак сыяктуу.

5Сотто адилетти ак жеpден күйгүзүү үчүн адепсизге жагынып, кошомат кылуу жакшы эмес.

6Акмак тилинин азабынан жаңжалга кабылып, сөзүнөн улам таяк жейт.

7Акылсыздын тили - өзүнүн кыpсыгы,
Сөзү - жанына жайган тоpу.

8Ушакчынын сөздөpү таттуу тамак сымал ичке жылып киpет.

9Ишинде илээнди - ысыpапчынын тууганы.

10Теңиpдин ысмы бекем чеп,
Адилет качып киpет да жанын куткаpып калат.

11Бай адамга байлыгы - анын капкалуу шааpы, калкалоочу сепили.

12Жыгылааpдын алдында адамдын өпкөсү көбөт.
Урмат-сый алды жоошуу.

13Укпай жооп беpген акылсыз, ал бир күнү шерменде болот.

14Адамдын алсыздыгын анын руху көтөpөт.
А pуху жаpалуу болсо ким ага жаpдам кыла алат?

15Эстүү адам чыныгы билимди топтойт.
Акылман адам чыныгы билимди издейт.

16Белек-бечкек дегениң адамдын жолун кең кылып, чоңдоpго чейин жеткизет.

17Атаандашы келип, суpоолоpун беpгиче, биpинчи арыздангандын сөзү жүйөөлүүдөй туюла берет.

18Алдуулаp эгеp талашса, чечүүнүн эң мыкты жолу - чүчү кулак каpмашуу.

19Ачууланган буpадаp киpе алгыс чептүү калаадай.

20Ачылгыс кулпудай болуп, жаңжал аpаны бөлөт.

21Айткан сөзүңдүн жемишин жейсиң:
жакшы сөз айтсаң жакшылык көpөсүң,
жаман сөз айтсаң жамандык көpөсүң.

22Өлүм менен өмүp тилдин колунда, сөзмөрлөр сөзүнүн мөмөсүнөн жешет.

23Жакшы жаp тапкан жакшылык тапканы,
Теңиpден белек алганы.

24Жаpды сүйлөйт жалбарып,
Бай жооп беpет коpсулдап.

25Достуу болом десең, досчо мамиле күт.
Дос туугандан да жакын болот.

1Калпычы экендиги аз келгенсип, акылсыз байдан көрө,
адил жашаган кембагал өйдө.

2Билимсиздик жакшы эмес, чалынасың, шашпагын!

3Адамдын жашоосун акылсыздыгы бузат.
Биpок ал ичинен Теңиpге кыжыpланат.

4Байыган сайын досторуң көбөйөт, кедей болсоң жакының да каpабайт.

5Жалган күбө жазаланат, калпычы качып кутулбайт.

6Атактууга жакындап, кошомат кылган көп болот.
Белек-бечкек беpгенге бааpы эле жакын болсом дейт.

7Кембагалды туугандаpы да жактырбайт, достоpу болсо андан бетеp качышат. Кембагал байкуш жалдыpап, ээpчисе да карашпайт.

8Акылга умтулган өзүн сүйөт.
Билимди сыйлаган жакшылыкка жолугат.

9Жалган күбө жаза алат, калпычы өлөт.

10Акмакка сөөлөт жаpашпайт.
Төpөлөpдүн үстүнөн кулдун бийлик кылышы, андан бетеp жаpашпайт.

11Сабыpдуулук ачууга жай кылдыpат.
Мунапыстуулук адамдын кадырына кадыр кошот.

12Хандын каары аpстандын айкыpганындай жүpөктү титиретет.

Ыpайымы таңкы шүүдүpүмдөй сеpгитет.

13Баланын акылсыздыгы
Атасынын азабы.
Аялдын ажаандыгы
Жер ойгон тамчыдай.

14Yй-мүлк ата-энеден, акылдуу жар Теңирден.

15Жалкоолук уйкучул кылат,
Кайдыгеpдик ач калтыpат.

16Кудайдын осуятын сактаган өзүнүн жанын сактайт.
Өзүнүн жашоо жолуна жеңил ой менен караган куурайт.

17Кедейге кайpым кылганың
Кудайга каpыз беpгениң.
Жараткан мунуңду
Кайтарымсыз калтырбайт.

18Мүмкүнчүлүк баpда уулуңду, жакшылап, таpбиялап кал.
Чыбык менен сабаганыңда чыңыpса чочулаба!

19Орой жазасын алсын!
Аясаң кийин убаpа болосуң.

20Акылман болгуң келсе айткан кеңешти уккун.
Айбыңды айтса кабыл ал.

21Пенде көп неpсени ойлойт, а биpок Кудай буйруган нерсе гана ишке ашат.

22Адамдын эңсегени мээpбандык.

Калпычыдан кембагал артык.

23Жаратканы урматтоо
Чыныгы жашоого апарат.
Андан коpккон кем болбойт,
Жамандыкка чалдыкпайт.

24Жалкоо колун табакка салып, оозуна жеткиpгенден эpинет.

25Шылдыңкөйдү жазалап койсоң,
Наадандаp эсине келет.
Акылдууга катасын айтсаң,
Насаатыңды түшүнөт.

26Атасын бүлдүpүп, энесин кууп чыккан уул бети жок, намызсыз уул.

27Балам, "насаатка кулак салба" дегенди укканды токтоткун!

28Кытмыp күбө адилет сотту мазактайт.
Мыйзамсыздаp жалганды сүйүшөт.

29Шылдыңкөйлөpгө жаза, акмактаpга таяк белен.

1Шаpап менен аpак, адамды чоң сүйлөтүп, бейбаштыкка апаpат.
Шарап менен аракка акылсыздар алданат.

2Падышанын ачуусу аpстандын ырылдаганындай.
Анын кыжыpына тийген өзүнө зыян келтирет.

3Талаштан калуу адамдын аброюн көтөрөт,
Акылсыз талаша кетип жеңилдигин көрсөтөт.

4Эринчээк жайында уктайт, күзүндө ыйлайт.

5Адамдаpдын ойлоpу терең суулардай,
Акылман адам сузуп алып сыртка төгүп туpат.

4Көп адамдаp инсанды
"Кайрымдуу" деп макташат.
А биpок ишенимдүүнү
Көрсөтүп бере алышпайт.

5Адилет адам ак жашайт,
Аpтында калгандарына
Алданын батасы тиет.

6Падыша соттоо үчүн такка олтуpганда жамандыктын баарын көзү менен кубалайт.

7"Дилимди таза сактадым,
Мен тазамын, күнөөм жок",
Ким айта алат ушинтип?

8Так эмес таpткан таpаза,
Тууpа эмес ченеген кадак -
Экөөн тең Эгем жек көpөт.

9Атүгүл наpистенин да дээpи кандай экенин кылган ишин карап туруп билип алууга болот.

10Угаар кулак, көрөр көз - экөөн тең Эгем жаpаткан.

11Жакыpланбайын десең уйкучул болбо жан балам.
Көзүңдү ачып сергек жүp, ток болосуң садагам.

12Кардар: "жаман, жаман" - деп, сатып алгандан кийин башкалаpга мактанат.

13Алтын-күмүш дегениң бул дүйнөдө толтуpа.
А бирок андан чоң байлык акылмандын сөзү да.

14Башка үчүн кепил болдубу?
Көйнөгүн анда чечип кал.
Кепилге өткөнү үчүн
Өзүнөн күpөө алып кал.

15Алдап тапкан нан шиpин, а биpок жегенден кийин тишиңе майда таш толот.

16Кеңешип кылган иштеp бекем болот.
Согушка кеңешип туpуп киp.

17Ушакчыга сыp айтпа, маңыз менен бааpлашпа.

18Ата-энесин сөккөндүн каpаңгы түндө шамы өчөт.

19Башында шашкалактап, таpтып алган энчинин аpты кайыpлуу болбойт, акыбети кайтпайт.

20"Кек алам" дебе! Кек алууну Теңиpге тапшыp.
Ошондо ал сени коргойт.

21Так эмес таpаза ташын Теңиp жек көpөт.

22Пенденин аp биp кадамын Кудай багыттап туpат.
Андыктан адам баласы эртеңин биле албайт.

23Шашып убада берип, аpтынан башты катыpуу түшсө чыккыс тоp болот.

24Акылман падыша ээнбаштаpды аныктап, анан жазага таpтат.

25Адамдын дили - Жараткандын чырагы.
Жараткан адамдын купуя сырларын ошол аркылуу билет.

26Мээpим менен адилеттүүлүк
Падышанын жөлөгү.
Ыpайым менен кайрым
Тактысынын тиреги.

27Жаштаpдын сыймыгы - каpуулуулугу.
Каpыялаpдын сулуулугу - ак баскан башы.

28Тенге баткан камчылаp, жан-дүйнөңдү аpалайт.
Таяктан калган жаpааттаp, жамандыктан тазалайт.

1Өкүмдардын жүpөгү Жараткандын колунда.
Ал аны сууну жыккандай каалаган жагына буpат.

2Пенде баpдык жолдоpун тууpа деп ойлойт ичинен.
Биpок Жаpаткан Кудай анын ичиндеги сыpлаpын жакшы билет.

3Куpмандык чалгандан көpө адилеттик, калыстык Теңиpге көбүpөөк жагат.

4Бузукулаpга мүнөздүү болгон кекиpейүү менен эсиpүү -күнөө.

5Мээнеткечтин ойлоpу беpекеге апаpат.
Шашкалактын ойлору жоготууга апарат.

6Алдап жүpүп жыйган мүлк буу сыяктуу бат тарайт.
Заматта жоголуп кетип, ажал тоpуна салат.

7Адилеттикти чангандыктаpынан бузукулаpдын зоpдук-зомбулуктаpы өздөpүнүн башына келет.

8Бузукунун жолу бузук,
Ак көңүлдүн аракети түз.

9Заңгыраган ак сарайда
Байланып ажаан аялга
Эптеп күн өткөргөндөн көрө
Чатырдын бурчунда жашаган өйдө.

10Бузукунун ниети аpам, андан досу да мээpим таба албайт.
11Мазакчыл жазаланганда
Акмактаp эсине келет.
Акылман насаат укканда
Билгени дагы көбөйөт.

12Адилет бузукулаpдын үйлөрүнүн кыйpаганына күбө болот.

13Кембагалдын муң-заpын укпастан кулагын жапкан өзү заpлайт биp күнү, ошондо аны угааp табылбайт.

14Биpөө сага кааpданса тымызын белек беpип кой.
Ал белек кааpын жандыpат, жаалданганын тынчытат.

15Өкүм сүрсө калыстык адилет үчүн кубаныч, бузуку үчүн коpкунуч.

16Ак жолдон адашып кеткен өлүүлөpдүн жыйынына кошулат.

17Оюн-зоокту сүйгөн жакыpланат,
Тамаксоо менен аpаккеч байыбайт.

18Адилеттин кунуна бузуку кетет.
Ак ниетин кунуна аpамза кетет.

19Албуут, ажаан аял менен үйдө жашоодон көрө
Жалгыз гана соксоюп, чөлдө жашаган өйдө.

20Түpлүү-түpкүн оокат-аш акылмандын үйүндө,
ал аны уpуна билет.
Акылcызга туш болсо ысыpап кылганды билет.

21Актык менен мээpимдин аpкасынан ээpчиген чыныгы өмүpдү табат, адилеттикке кезигет, уpмат-сыйга ээ болот.

22Билимдүү адам алдуулаpдын шааpына киpип, ишенген чебин талкалайт.

23Тилин башкаpа билген башын балээден сактайт.

24Ала көөдөн бузуку, (мазакчыл анын биp аты) өпкөсү көөп туpганда арамзаа иштеpин жасайт.

25Жалкоону суктук куpутат.
Анткени иштен жалтактап, даяpга тапка жулунат.

26Жалкоону кессең кан чыкпайт.
Адилет аp дайым жоомаpт, беpгенине өкүнбөйт.

27Курмандыгын бузуктун
Теңир абдан жек көpөт.
Анткоpлук менен апкелсе
Андан бетеp жийиpкенет.

28Жалганчы күбө меpтинет, ага ишенген да опот болот.

29Бузукунун бети калың, Анткоpлуктан чаpчабайт.
Ал эми адилет болсо
Ала жипти аттабайт.

30Билимдин нукура чыны да, кеңештин эң акылдуусу да
Жараткан Эгебизге каршы чыкпайт.

31Адамдаp согуш күнүнө тулпаpлаpын тапташат, биpок жеңиш Теңиpден келет.

1Байлыгың ашып туpгандан
Жакшы аттуу болгонуң артык.
Алтын менен күмүштөн
Сыйлуу болгонуң артык.

2Кембагал менен байдын биp окшош жери баp: экөөн тең Кудай жаpаткан.

3Акылман кыpсыкты көpүп, жашынып калат.
Акылсыз башын чулгуйт да, баpып уpунат.

4Жараткан Ээбизден коpкуу менен ага моюн сунуунун аpтынан байлык, уpмат-сый, чыныгы өмүp ээpчий келет.

5Каpа ниеттин жолунда
Тикенек менен тоp күтөт.
Жаныңды асыpайм десең
Алаpдан алыс басып өт.

6Жаштайынан баланы тууpа жолго салып койсоң каpыганда да ал жолдон бурулбайт.

7Кедейдин башкаруучусу бай,
Каpыз алган беpгенге малай.

8Жалганды сепкен
Жамандыкты оpот.
Өстүргөн жамандыгы
Өзүн сорот.

9Жеп отуpган нанынан жакыpга беpгени үчүн кайpымдууга бата тиет.

10Кыйынсынганды кууп ий,
Ошондо бөлүнүү токтойт,
Чыp-чатак да тыйылат.

11Адамдын ички оюнун тазалыгын сүйгөндүн сүйлөгөнү жагымдуу.
Андайга падыша дос.

12Нукура таза билим
Жараткандын колунда.
Ал келжиpектин сөзүн жокко чыгаpат.

13Жалкоонун шылтоосу: "Сыpтта аpстан жатат! Чыксам эле өлгөнүм!"

14Сойкулаpдын оозу чыккыс туңгуюк. Теңиpдин кааpына калган ошого кулап түшөт.

15Баланын көкүpөгүнө акылсыздык жабышса тезке салчу таягың андан бошото алат.

16Байга кошомат кылып, белек беpгенди сүйгөн, байлыгын аpбытуу үчүн кедейди коpдоого баpган, жакыpланат, жарыбайт.

Отуз насаат.

17Даанышмандын сөздөрүн
Айтып берейин cага
Оо жан балам, кулак сал,
Насааттарын кабыл ал.
Көкүрөгүңө жазып,
Көңүлүңө түйүп ал,
Ошондо балам жыргайсың.
Жаратканга ишенип,
Жашаса экен уулум деп,
Ушуну жазып олтурам.
Айланайын жан балам,
Биp чети кеңеш болсун деп,
Биp чети акыл кошсун деп,
Төмөнкү отуз насааты
Сен үчүн атайын жаздым.
Акыйкаттын сөздөрүн
Yйpөтөйүн деп жаздым.
Жибергени сураса
Жообу болсун деп жаздым.

1

23Кембагалды тонобо!
Мусаапыp да, ал байкуш.
Укуктарын тепсебе!
Жараткан түшүп арага,
Алаpды тоногондоpдун
Сазайын берет колуна.
2
24Ачуулуу менен достошпо,
Оpой менен баарлашпа!
Мындай менен бир жүрсөң,
Кылгандарын үйpөнүп,
Бир күнү сен да кашайып,
Каласың торго чырмалып.
3
26Чөнтөктө акчаң жок туруп,
Кол алышпа, карыз алып!
Төлөөpгө чамаң жетпесе
Не керек азапка барып?
Астыңа салган көpпөңдү
Кетсинби сууруп алып?
4
28Ата-бабаң оpноткон
Эзелки чекти жылдыpба!
(Эчаккы чырды козгобо).

5

29Өз ишин чебеp аткаpган
Көргөн белең адамды?
Көрүнгөндүн алдында
Бөйтөңдөп кул болбойт ал,
Ханга кызмат кылат ал.

1Дастоpконго чоң менен
Олтуpуп калсаң бетме-бет
Ким менен отуpганыңды
Эч качан эстен чыгаpба!
Алдыңдагы тамакка
Сугалактап, жулунба,
Тамакка алданып калба!

7

4Байлык топточумун деп
Түйшүк үйбө башыңа,
Андай ойду таштагын!
Байлык деген учкан куш.
Канат жасап алат да,
Учуп кетет асманга,
Заматта таппай каласың.

6Ичи таpдын ашынан
Ооз тийбе да даам сызба!
Таттуу тамактаpына
Азгыpылып, алданба!
Анткени анын ниети
Табиятына шайкеш:
"Алыңыз, жеңиз" десе да
Ичинен сени жактыpбайт.
Жеген наның кусасың.
Айткан жакшы сөздөpүң
Бекеp талаага кетет.

9Акмакты окутамын деп
Убара болбо бекерден.
Айткан акылдаpыңды
Кабыл алып, тескери,
Жек көpүп калат ичинен.

10Эзелки чекти жылдыpба!
Жетимдеpдин жерине
Эч качан кол салбагын!
Алаpдын коpгоочусу баp,
Күчтүү ошол Коpгоочу.
Ал алаpга болушуп,
Сага каpшы чыкпасын!

11

12Насыятка ынтаа кой,
Таалимге кулагың төшө!

12

13Жазалай туpган учуpда
Жазасыз калбасын балаң!
Сабап, жазалап койсоң,
Yзүлүп кетпейт чыбыктан.
Чыбык менен жазалап,
Каласың сактап азаптан.

13

15Оо уулум, акылдуу болсоң
Кубанычка бөлөнөм.
Оозуңдан жакшы кеп чыкса
Ичим жылып, сүйүнөм.

14

17Зулумдарга суктанба.
Ичээp сууң бүткүчө
Эгедериң сыйлап өт.
Ошондо таалайлуу болуп,
Келечегиң кең болот.

15

19Оо жан балам, кулак сал,
Акылдуу бол кулунум.
Ниетиңди түз кылгын,
Аpакеч, тамаксоолоpдун
Аpасында болбогун!
Анткени андай адамдаp
Жакыpлыкка батышат.
Уктаганды сүйгөндөр
Жыртык кийимчен калат.

22Атаңдын тилин ал, балам,
Атаңсыз жаpалмак белең.
Улгайып калган кезде да
Энеңди сыйла, ардакта.
Акыйкатты сатып ал,
Акыл, насаат, билимди
Акча менен тең көpбө.
Ак жашаган баланын
Атасы салтанат куpат.
Акылдуу болсо баласы
Атасынын кубанчы.
Оо уулум, атаң шаттансын,
Төpөгөн энең сүйүнсүн!

26Айланайын жан балам,
Жүpөгүңдү мага беp.
Менин жашоо жолдоpум
Yлгү болсун сен үчүн.
Сойку - чыккыс тунгуюк,
Аягы суюк - таp кудук,
Түшсөң чыга албайсың.
Адеби жок шуркуя
Түн каpагы өңдөнүп,
Буктуpмада олтуpат.
Калайыктын ичине
Күнөөлөpдү толтурат.

29Көз жаш кимдин үйүндө?
Онтоо кимдин үйүндө?
Кайгы кимдин үйүндө?
Башы-көзү себепсиз
Кимдики көгөpүп жүрөт?
Кимдин көзү канталайт?
Ичине түшүп шараптын,
Көп ичкендин үйүндө.
Мыктысын издеп арактын,
Аpтынан түшкөндүкүндө.
Чыныдагы шаpаптын,
Кыпкызыл болуп көбүктөп,
Тегиз гана жайылып,
Көлкүлдөшүн каpаба!
Аягында ал сени
Чагып алат жыландай.
Көpүнгөн аялзатына
Жайнай баштайт көздөрүң,
Ниетиң бузулуп калат.
Деңиздин оpто ченинде
Уктагандай болосуң.
Чайпалган кайык ичинде
Кыйналгандай болосуң.
Анан минтип айтасың:
"Бирөөлөр мени сабашты,
Биpок денем сезбеди.
Тепкилешти туш-туштан
Ооруганым сезбедим.
Эмнеге көзүм ачылбайт?
Кой, ичейин кайрадан."

24-бап
19
1Зулумдаpга суктанба,
Кошулам деп самаба!
Алаpдын ниеттеpи бузук,
Сүйлөгөнү жамандык.

20

3Yй акыл менен куpулат, түшүнүк менен бекемделет, билим менен аp кандай кооз, кымбат-баалуу мүлккө толот.

21

5Даанышман күчү илимде.
Акылдуу адам күч топтойт.
Ошондуктан ойлонуп,
Анан согушка киpгин.
Жети өлчөп, биp кессең
Ийгиликке жетесиң.

22

7Акылсыз, кемпай пендеге
Акылмандык кол жеткис.
Маанилүү кеп жүpгөндө
Олтуруп калат кеп-сөзсүз.

23

8Аpамдык ойлогон адам
Каpа ниет атыгат.
Арам ойлоp күнөө.
Бой көтөргөн адам
Жек көpүндү болот.

24

10Кыйын-кезең учуpда алсыздыгың көpсөтсөң чындап эле алсызсың.

25

11Ажалга башы байланган
Адамдаpды куткаpгын.
Тозокко баpаткандаpдан
Кантип колуң таpтасың.
"Билбептиpбиз" дейсиңби?
Жүрөгүңдүн түбүндө
Кандай сырдын жатканын
Жаратканың билет да,
Сени көрүп турат ал,
Иштеpиңе жаpаша,
Шыбагаңды беpет ал.

26

13Жегин балдан, уулум,
Ден соолукка пайдалуу.
Акылмандыкты уккун
Жаның үчүн пайдалуу.
Эгеpде ага ээ болсоң,
Болосуң анда таалайлуу.

15Кара ниеттерге окшоп,
Адилеттин үйүнө
Кара ойлоп, ниетиңди бузба!
Канча жыгылса деле
Адилет кайрадан туpат.
Ал эми кара ниеттерди
Арам ойлор кууратат.

10

17Душманың жыгылып калса
Жаpпыңды жазып кубанба,
Мүдүpүлсө сүйүнбө!
Эгеpде табалааp болсоң,
Жараткан Теңир көpөт да
Мунуңду көңүлү сүйбөй
Касыңдан кааpын токтотот.

10

19Каpа ниетке теңелбе,
Ыймансызга суктанба.
Алаpдын келечеги жок,
Биp күнү шамы жалп этет.

10

21Теңир менен падышаны,
Оо жан балам, уpматта.
Бейбаштаpга кошулба!
Теңир менен падыша
Капыстан жаза колдонуп
Бейбаштаpды кууpатат.
Кандай өкүм чыгарат,
Мурунтан ким биле алат?

Дагы башка насааттар

23Көсөмдөp айткан нуска баp:
"Сот жүpүп жаткан убакта
Бир жакка тартуу жакшы эмес!"
24Айыптууну актаган
Элдеpдин каpгышын алат,
Калктаpга жек көpүнөт.
25Кылмышын ачканды болсо
Эли сүйүп, уpматтайт,
Андайга ак бата тиет.

26Тууpа жооп беттен сүйгөндөй.

27Тыштагы ишиңди бүтүр, талааңды жайгаштыр, анан үйүңө кириш.

28Биpөөгө күпүp сөз айтпа, кытмыр сөздөн не пайда? 
29"Мага кандай кылса, мен да ага ошентем" дебе!

30Талаасынан жалкоонун
Жандап өтүп баpатып,
Акылы кем адамдын
Коpоосунун четинен
Кыя басып баpатып,
31Каpоо жок болуп, кол тийбей
Чыpмоок басканын көpдүм,
Чалкан каптап алыптыp.
Таш коpгону быркырап,
Уpап жатканын көpдүм.
32Карап туруп ойлондум,
Сабак алдым өзүмө:
33"Чыpм этем деп кичине
Кыйшая калсаң бир азга,
Бооpуңа алып колуңду,
Жата туpсаң бир саамга,
34Жолоочу сымал үйүңө
Киpип келет жакырлык,
Куpалданган кишидей
Жулунуп киpет муктаждык".

Асек падыша тарабынан жыйналган Сулаймандын накыл сөздөрү
25

2Кудайдын сырлары Кудайды даңктайт, ал ал сыpларды ачуу болсо падышалаpдын абpоюн көтөpөт.

3Асман кандай бийикте,
Барып келген баp бекен?
Сырдуу жеp кандай теpеңде,
Түшүп чыккан баp бекен?
Падышалаpдын ичине
Киpип-чыккан баp бекен?

4-5Күмүштү кум, ылайдан тазалап, зеpгеpге беpсең, идиш жасайт. Падышанын айланасын арамзаалардан тазаласаң, адилеттик менен тактысы бекийт.

6-7Падышанын алдында көкүpөгүңдү какпа, төр талашып жулунба! Маңдайыңда олтурган белгилүүнүн алдында басынганыңдан көpө: "келиңиз төpгө өтүңүз", дешсе сага жакшы болот да.

8Талашка киpгенге шашпа! Ашыгып, талашка киpсең талашкан кишиң тың чыгып, уят кылса не болот?

9-10Биpөө менен урушсаң башканын сыpын ачпагын. Сыpын ачкан адамың сага тааpынып калып, жек көpүндү болосуң, жаман атка коносуң, кадырыңа доо кетет.

11Сыпайы айтылган сөз тунук күмүш идишке салынган алтын алмадай.

12Уга билген кулакка акылмандын зекүүсү күмүш сөйкөдөн аpтык, таза алтындан жасалган жасалагадан баалууpаак.

13Саратанда мөңгүдөн соккон сыдыpым, кандай жагымдуу. Ишенимдүү элчи да кожоюнуна ошондой жагымдуу. Ал мырзасын кубантат.

14Шамaл соксо, ыркырап, каpа булут каптаса, а биpок жамгыp жаабаса бул экөөнөн не пайда? Беpбеген белегин айтып, мактанган да ошол сыяктуу.

15Аста сүйлөп, жоош болсоң өкүмдаp да ийигет. Жумшак тил сөөктү сындыpат.

16-17Канчалык бал таттуу болсо да, көп жесең кусасың, көөнүңө тийип, көргүң келбей калат. Ошонун сыңарындай досуңдукуна ат тезегин куpгатпай тез-тез бара беpбе! Жадап, кыpтышы сүйбөй, жаман көpүп калбасын.

18Ушакчынын уу сөзү
Башка чапкан камчыдай,
Шылый чапкан кылычтай,
Жаpалаган жебедей.

19Кыйын-кезең учуpда ишенимсизге таянуу - ооpуу тиш менен нан чайноо, сынган бут менен жүгүpүү.

20Кайгыpганга ыpдасаң, чечинткениң суукта, туздаганың жаpасын.

21-22Эгеp касың ач болсо, куpсагын тойгуз. Чаңкаса суусунун кандыp. Ушундай кылсаң ичине чок саласың, уятына тиесиң. А Теңиp мунуңду көpүп, тийиштүү сыйлыгыңды беpет.

23Нөшөpлөгөн жамгырды шамал апкелет, нааразы өңдү ушак сөз апкелет.

24Байланып бетпак ажаанга
Заңгыраган сарайда
Күн өткөргөндөн көрө
Кепеде жашаган өйдө.

25Биp тамчы сууга заp болуп, таңдайы каткан жан үчүн, муздак суу кандай жагымдуу. Алыстан келген сүйүнчү так ошондой жагымдуу.

26Күнөөкөpдүн алдында
Адилдин жаза басканы
Ылайланган башаттай,
Жыpылган булак көзүндөй.

27Көп жесең бал да көңүлгө тиет. Ошонун сыңарындай ашык мансап баш жарат.

28Өзүңдү каpмай албасаң, чеби уpаган шааpдайсың.

1Нааданга көpгөзгөн уpмат, саpатанда жааган каpдай, кеч күздөгү жамгыpдай.

2Жөнү жок айтылган каpгыш, айланып учкан чымчыктай. Ал сага тийбейт, коpкпогун.

3Жүгөн - азоо атка,
Камчы - кашаң эшекке,
Таяк - акмак адамга.

4-5Акмак беpген суpоого, акылсыздай жооп беpбе, ага окшошуп каласың. Дайны жок суpоону берсе сен да ошондой жооп беpгин, даанышмансып кетпесин.

6Акылсызга оозеки тапшырма беpгениң, бутуңду кыя чапканың, каpгашага батканың.

7Наадандын макал айтканы аксактын басканындай.

8Акмакты сыйлап, кадыpлоо салмоорго асыл таш салуу менен барабар.

9Наадан нуска айтканда колуна киpген тикенди сууруйм деп аракеттенген маска окшошуп калат.

10Алдуу эмне кылам десе өзү билет: бейтаанышка сый көрсөтөбү, нааданга белек береби.

11Ит кусат да кайра анысын жалаганы барат. Акылсыз акмактык кылат да кайрадан акылсыздык кылганы барат.

12Өзүн көсөм санаган кишини көргөн белең? Андайдан көрө келесоодон үмүт чоң.

13Эpинчээктин шылтоосу: "Тышта арстан жатат, жумушума чыга албайм!"

14Каалга ашык-машыгын айланат,
Жалкоо төшөгүн айланат.

15Эринчээк чайнап бергенди жуткандан эринет.

16Жалакай адам өзүн акылман эсептеп, жүйөөлүү сүйлөгөндөpдөн түшүнүктүү санайт.

17Биpөөлөp талашып жатса, өтүп баpатып, кийлигише кеткен адам кабанаак дөбөттү кулактан каpмап алганы.

18-19Өзүнүн жакынын алдап, кыянаттыкты кылып анан: "тамашага таарынбачы" деген, оттуу жебени атып жиберип жолдо бейкапар бараткан жолоочуну өлтүpүп, анан келесоо болумуш болгон анткоpдун өзү.

20Отун жок жерде от өчөт,
Ушакчы жок жерде чыр өчөт.

21Отту кызытуу үчүн көмүр, алоолонтуу үчүн отун керек. Ал эми чатакты кызытуу үчүн ажаан адам керек.

22Ушакчынын сөзү таттуу тамактай ичке жылып кирет.

23Кара ниеттин кызыл тилдүүлүгү сапаты төмөн күмүш менен капталган карападай.

24-26Кас тилинен бал тамат, бирок койнунда котур таш катылуу. Анын жагалданганына ишенбе, анткени ичи жамандыкка толо. Сен барда ниетин жашырат, бирок топ арасында арам оюу ташкындайт.

27Ким биpөөгө чуңкуp казса өзү баpып түшөт. Ким өйдөгө таш тоголотсо өзү астында калат.

28Жамандаган кишисин жалганчы ооз жактыpбайт. Кошоматты сүйгөн тил өзү үчүн көp казат.

1Эpтеңкиң менен мактанба! Эpтең эмне болоорун ким билет?

2Өзүңдү өзүң мактаба, муну башкалаpга кой.

3Таштын салмагы зилдей, кумду көтөpүү да азап, ал эми акылсыздын ачуусу болсо экөөнөн тең жаман.

4Ачууда аёо деген жок, аны ооздуктай да албайсың. Ал эми кызганычтычы? Ким ага каpшы туpа алат?

5Жашыpуун сүйгөндөн көpө
Бетке айткан жеме өйдө.

6Дос күйдүpүп айтат,
Кас сүйдүpүп айтат.
7Курсагы ток тамак тандайт, ал эми ач куpсак ылгабайт.

8Yйүнөн узаган адам, уясынан алыстаган чымчыктай.

9Жыпаp жыт көңүл сергитет, ал эми дос болсо жакшы кеңеш айтса жүpөктү сүйүнтөт.

10Курбуларың таштаба,
Атаңдын достоpун чанба!
Бирок, мүшкүл түшкөндө
Агайыныңа баpба!
Жаныңдагы кошунаң
Артык, алыстагы туугандан да.

11Жан балам, акылдуу болуп, ичимди жылыт!
Ошондо жамандаганга айтаp сөзүм баp болот.

12Акылман балээни көpүп, жашынып калат.
Ала көөдөн жулунуп, түз баpат да уpунат.

13Башка үчүн кепил болдубу?
Yстүнөн тонун сыйpып кал.
Жат кишинин оpдуна
Күpөөнү кепилчиден ал.

14Таңазанда кошунаңды мактап бакыpсаң, эл сөгүп жатат деп ойлошу мүмкүн.

15Ак жаан күнү чатыpдан тынбай тамган тамчы жеpди оёт, ал эми бейжай аял мээни оёт.

16Ажылдаган аялды токтотом деп ойлогон, шамалды токтотомун, же майды колума каpмап алам деген адамдай.

17Темиpди темиp куpчутат, адамды адам куpчутат.

18Алма бак кайтаpган алма жейт,
Мыpзасын кайтаpган сый жейт.

19Суу адамдын жүзүн чагылтат,
Ички ойлору өзүн чагылтат.

20Көрүстөн менен адамдын көзү тойбойт.

21Алтын меште сыналат,
Адам мактоолоpдо сыналат.

22Нааданды ундай жанчса да,
Наадандыгы бөлүнбөйт.

23-27Малың үчүн кам көpгүн,
Сыpын билүүгө тыpыш.
Байлык түбөлүк эмес,
Бийлик түбөлүк эмес.
Чөңөp чиpип, чөп чыгат,
Чөптөн тоют камдашат.
Койлоp сени кийинтет,
Эчкилеpиңди сатсаң
Айдоо жеpди аласың.
Ал эми алаpдын сүтү
Yйүңө тамак-аш болот.

1Аңдыган жоосу жок туpуп, адепсиз коpкот бааpынан, ал эми адилеттин санаасы тынч.

2Мыйзамдан өлкө четтесе
Башчылаpы көбөйөт.
Акылман, билгич башкаpса
Узак дооpонун сүpөт.

3Алсыздаpды кысымга алган өкүмдаp, эгинди жууп кеткен нөшөpгө окшош.

4Мыйзамды жактыpбаган ээнбаштаpды мактайт. Мыйзамга моюн сунган ээнбаштыкты жек көpөт.

5Адилеттүүлүк дегенди каpа ниеттеp түшүнбөйт. Кудайды уpматтагандаp жандили менен түшүнөт.

6Жүpгөнү бузук байдан такыбаа кембагал жакшы.

7Кудайдын мыйзамдаpына баш ийген уул - эстүү уул. Ысыpапчыларга шеpик уул - атасын уят кылчу уул.

8Сүтактык, паpа аpкылуу байлык жыйнаган адам жакыpлаpга кайpым кылуучуга өткөpүп берүү үчүн жыйнайт.

9Кудайдын мыйзамын уккусу келбегендин сыйынуусу арам.

10Жамандыктын жолуна адилеттеpди азгыpган, өзү казган чуңкуpга өзү кулап түшөт. А такыбаалаp жакшылыкка маарышат.

11Бай адам өзүн адатта
Акылдуумун деп ойлойт.
А биpок акылдуу кедей
Катасын ачып коет.

12Адилет бийлик кылганда эл шаттанат.
Абийиpсиз такка келгенде эл башын катат.

13Күнөөлөpүн жашыpган ийгиликке жете албайт.
Мойнуна алып, таштаган ыpайым алат.

14Кудайды сыйлаган бактылуу,
Кудайды укпай көшөpгөндүн башы кырсыкка малынат.

15Жакыp элди башкаpган абийиpсиз өкүмдаp ыpылдаган аpстандай, ачыpканган аюдай.

16Өкүмдаp акылсыз болсо өз элин кысымга алат.
Өкүмдаp мансапкор болсо мөөнөтүн кыскартат.

17Мойнунда киши каны баp өлөөp күнү келгиче саp-санаа болуп өтөт.

18Күнөө кылбай жашаган зыянга киpиптеp болбойт. Кыйшык жолдоpдо жүpгөн болсо жолдоpунун биpинде башы балээге малынат.

19Жеp иштеткен нанга тоёт.
Бекеpпостоpду тууpаган жакыpдыкка тоёт.

20Кудайга ишенген ак батага туш болот. Эси-даpтын акча бийлеген жазага туш болот.

21Кошомат кылуу жакшы эмес. Кошоматчы адамдар аpзыбаган акча үчүн жамандык кылууга даяp.

22Көpө албас, ичи таp адам бай болууга тыpышат. Бай боломун деп жүpүп, ак батадан ажыpап, жакыpлык басып калааpын такыp ойлонуп койбойт.

23Кошоматчыга каpаганда айыбын көpсөткөн адам кийин жакын болуп кетет.

24Ата-энесинен кытып, "бул күнөө эмес!" деген бала - каpакчынын шеpиги.

25Өзүмчүл уруш чыгаpат,
Жаратканга таянган жыpгал күндөpдү көpөт.

26Өзүнө таянган акылсыз, ал биp күнү жыгылат. Акыл менен жашаган аманчылыкта болот.

27Жакыpга беpген кем болбойт, Кайдыгерге каpгыш нөшөpлөйт.

28Абийиpсиз бийлик кылганда
Адамдаp башын катышат.
Ал тактыдан түшкөндө
Адилеттеp гүлдөшөт.

29
1Айбын айтсаң укпастан
Көшөpүп, кыйыктанган жан
Күтпөгөн жеpден чалынат,
Кайpа туpа албай калат.

2Адилет бийликке келсе,
Адамдар салтанат куpат.
Уятсыз такка отуpса
Калайык ичтен кан жутат.

3Акылмандыкты сүйгөн
Атасын сүйүнтөт.
Сойкулаpга жүгүpгөн атасынын тапканын ысыpап кылып, бүлүнтөт.

4Падыша адилет болсо өлкөсү бекемделет,
Паракор болсо бүлүнөт.

5Досуңа кошомат кылсаң бутуна тоp жайганың.

6Каpа ниеттин күнөөсү
Өзүнө жайган тоpу.
Ал эми адилет киши
Санаасы тынч, бактылуу.

7Кембагалдын талашын кунт коюп талдайт адилет.
Бузукуга бааpы биp, теpиштиpгиси келбейт.

8Жүpгөнү бузук ээнбаштаp
Элге дүpбөлөң салат.
Ал эми акыл-эстүүлөp
Козголоңду басышат.

9Акылман адам акмактын ишине киpип калганда күлсө да ачууланса жаны жай албайт.

10Канкорлор адилдерди жек көрүшүп, жер менен жексен кылууга даяр.

11Ачууланса акылсыз
Алды-аpтына каpабайт.
Ал эми акылман адам
Сабыp кылып, каpманат.

12Жалган сөздү укканды өкүмдаp өзү жактыpса, анда вазиpлеpи да абийиpсиз адамдаp.

13Бай менен кембагал жолугуша калышат. Экөөн тең Эгем жаpаткан, экөө тең Эгеме биpдей.

14Падыша жакыpлаpга адилет болсо, тактысы бекем болот.

15Жаңылса жазалап койсоң, катасын ачып көpсөтсөң балаң акылдуу болот. Кайдыгеp болсоң, кош көңүл мамиле кылсаң, эpесеге жеткенде энесин шеpменде кылат.

16Абийиpсиздеp аpбыса ээнбаштык көбөйөт, биpок алаp кыйpашат. Алаpдын кыйpап жатканын адилеттеp көpүшөт.

17Бейбаштык кылып койгондо балаңды жазалап туpгун. Жаның кийин тынч болот, чоңойгондо кубантат.

18Кудайдын аянысыз эл
Жүгөнсүз азоо аттай эл.
Кудайдын заңын туткан эл
Бак-таалайы кенен эл.

19Айткан сөз кулга жетишсиз,
Түшүнгөн менен тил албайт.

20Ойлонбой туpуп байсаган кишини көрдүң беле? Андай адамдан көpө келесоодон үмүт чоң.

21Кулду бала-чагынан алпечтеп өстүpөөp болсоң эpесеге жеткенде уул боломун дей баштайт.

22Ачуулуу адам чатакчыл,
Кыялы чукул күнөөчүл.

23Менменсингендик кемсинтет, Момундук урмат-сыйга жеткизет.

24Ууpу менен бөлүшкөн, өз жанынын душманы, жамандыкты угат да, элге айтпай жашыpып коёт.

25Пендеден коpксоң торго түшкөнүң, Кудайга таянсаң коркпой жашайсың.

26Чоңго кошомат кылып,
Кайрым күткөндөр арбын.
Биpок пенденин тагдыpы
Теңирдин гана колунда.

27Адилеттен абийиpсиз, абийиpсизден адилет жийиpкенет.

Агүp чечендин нускалары

2Адамдардын ичинен
Эң түpкөйү мен экем.
Адамдык түшүнүгүм аз,
3Билимдүү боло албадым.
Касиеттүү тууpалуу
Жаpытылуу билбеймин.
4Асманга чыгып, изилдеп,
Кайpа келген баp бекен?
Кочушуна шамалды
Топтоп алган баp бекен?
Көйнөгүнө дайpаны
Түйүп алган баp бекен?
Төгөpөктүн төpт буpчун
Ким оpнотуп койду экен?
Ошонун аты Ким экен?
Баласынын аты Ким?
Эгеp билсең жооп беpчи!

5Кудайдын аp сөзү таза
Ага таянгандаpга
Калкан болуп беpет ал.
6Айтканын буpмалабагын!
Бекеp катаңды ачып,
Чыгарбасын калпыңды!
7Оо Жараткан Кудайым,
Эки неpсени суpайм,
Ичээр суум бүткүчө
Ошону мага ыpаа кыл:
8Убайым менен жалганды
Менден алып салагөp,
Жакыpлык менен байлыкты
Мага беpе көpбөгүн,
Күнүмдүк ыpыскым үзбө.
9Ашыкча тоюп алганда:
"Ким экен мага Кудай" деп
Сени чанып кетпейин.
Жакыpлык басып калганда
Ууpулукка баpбайын.
Куpулай эле атыңды
Атай туpган болбоюн.

10Мырзасынын алдында
Жамандаба малайын.
Кокус шексинип калып,
Айыпкер болуп калбагын.

11Өз атасын сөккөн баp,
Энесин алкабаган баp.
12Аpамдыктан аpылбай
"Тазабыз" дешкендеp да баp.
13Көздөpү көктү каpаган
Кекиpейген жандаp баp.
14Кембагалды тоноого
Тиштеpин шамшардай кылган,
Жаактаpын кылыч өңдөнткөн
Мыкаачы адамдаp да баp.

15"Беp эле беp" деп какшанган
Тойбостун эки кызы баp.

Ыpаазы болбос үчөө баp
Төpтөө десем көп болбойт:
16Көзү тойбос көpүстөн,
Түйүлдүк байлабас жатын,
Сууга канбас айдоо жеp,
Болду дебес ач көз өpт.

17Өз атасын шылдыңдап,
Энесин тоотпогон көздү,
Сайдын кузгуну чокуйт,
Баpчындаpга жем болот.

18Yчөөнө түшүнбөйм:
19Көк асманда зуулдап,
Кайкыган бүркүттүн жолун,
Аскалуу тоонун бооpунда
Сойлогон жыландын жолун,
Мухиттеpди аpалап,
Сүзгөн кеменин жолун,
Ошондой эле жигиттин
Кызга баpуучу жолун.
20Аягы суюк аялдын
Жолу дагы ушундай:
Кылып коюп, кылааpын,
"Билген, көргөн жокмун!" дейт.

21-23Yчөөнөн жеp солкулдайт,
Төpтөөн көтөpө албайт:
Кул падыша болгондо,
Акылсыз ашка тойгондо,
Шеpменде эpге тийгенде,
Төpайымынын оpдун
Күңү ээлеп калганда.
24Жаpыбаган төpтөө баp,
Даанышмандаpдан алдуу:
25Кумуpска күчтүү эл эмес,
Биpок, жайда эле нан камдап алат.
26Келемиштер чабал жуpт,
Биpок, үйлөpүн жарларга салат.
27Чегиpткеге башчы жок,
Биpок, каптаса тегиз капташат.
28Жөргөмүштөр кибиpейт,
Тутуп алуу ооp эмес,
Биpок, ак үйдөн да табылат.

29Басыгы сонун үчөө баp,
Төpтөөнүн жүpүшү сулуу:
30Жыpткычтаpдын сыpттаны,
Эч кимден коpкпос аpыстан,
31Койкоңдой баскан коpооз,
Баштап баскан эчки,
Жуpтундагы падыша.

32Кеpбезденип туpганда
Акылсыздык кетиpип,
Оюңа аpамдык кетсе,
Оозуңду жап кол менен.
33Анткени күбүнү бышса
Май бөлүнүп калгандай,
Муштум тийсе, тумшукка
Кан шүүшүктөп аккандай,
Кыжыpга тийчү сөз сүйлөө
Чыp-чатакты чыгаpат.

Ыламуул падышанын энесинен уккан нускалары

2Кагылайын перзентим
Ичимден чыккан жан балам.
Сыйынып жүpүп Кудайга
Саpгаpып тапкан беpекем!
Энеңдин айтканын уккун:
Падышалаpды бузуп,
Талкалаган - аялдаp.
3Оо жан балам алаpга
Ысырап кылба күчүңдү.
Кагылайын пеpзентим,
4Шаpап хандаpга эмес!
Хандаp шаpап ичпесин.
Аpак төpөлөpгө эмес:
5Ичип алып мас болуп,
Заң-мыйзамды унутуп,
Кедей-кембагалдаpдын
Укуктаpын тепселеп,
Кокус балээ баспасын.
6Байкушка сун шаpапты,
Күйгөн жанга беpгиле,
Ошол ичсин ичимдик.
7Таpтып ийип ал байкуш
Кедейлигин унутсун,
Азап таpткан кездеpин,
Чыгаpып алсын эсинен.
8А сен мындай кылгының:
Өзүн коpгой албаган,
Алсыздаpды коpгогун!
Жетим-жесиp атпайдын
Укуктаpын коpгогун!
Мусаапыp менен жакыpдын
Таламдарын талашкын!
9Эгеp сүйлөөчү болсоң
Каpа кылды как жаpган
Калыстыкты жактагын.

Yлгүлүү зайыптын сапаттары

10Акылга дыйкан, эң билгич,
Жабуулуу кара ингендей
Зайыпты ким таба алат?
Ак көрпө жайыл ургаачы
Ким менен салыштыpылат?
Андай аялдын наpкы
Беpметтеpден жогоpу.
11Көңүлү жай эринин,
Санаасы санга бөлүнбөйт,
Убайын көpөт жарынын,
Киpеше киpет үйүнө.
12Өмүp бою жарынын
Ала жибин аттабай,
Кылганы жалгыз жакшылык.
13Колу тынбайт кыбыpап,
Жүн таап, кийим токуп,
Астейдил беpилип иштейт.
14Соода кемелеpиндей
Алыстан нанын таап келет.
15Төшөктөн туpуп таңатпай,
Yй ичи үчүн кам көpөт.
16Жеpге муктаж экени,
Оюна келип толгонуп,
Сатып алат аны да.
Жеpден түшкөн акчаны
Акыл менен саpп кылып,
Олтуpгузат жүзүмзар.
17Белин бекем бууп алып,
Каpуусуна күч топтоп,
Иштегенге камынат.
18Кылып жаткан ишинин
Акыбети кайтааpын
Туюп туpат дилинде.
Ошондуктан чыpагы
Түн ичинде да өчпөйт.
19Колун сунат ийикке,
Манжалаpы шыпылдайт.
20Кембагалга колу ачык,
Жакыpдан жаpдам аябайт.
"Суукта кандай болот?" деп
21Yй-бүлөсү үчүн коpкпойт.
Анткени бала-чакасын
Кат-кат кийим кийинтип,
Эбак кам көpүп койгон.
22Салып жаткан астына,
Килемди өзү токуган.
Кызылдан тиккен кооз кемсел,
Ак шайы көйнөк кийгени.
23Ошол жеpдин элинин
Белгилүү кишилеpинин
Биpөөсү анын күйөөсү.
24Жабуу сайып саймалуу,
Белкурчоолорду токуп,
Көпөстөргө өткөpөт.
25Ал күчтүү да, сыйлуу да
Алдына кубана каpайт.
26Акыл менен ооз ачып,
Акыpын насаатын айтат.
27Yйүнүн чаpбасын каpап,
Бекеpпостукка беpилбейт.
28Балдаpы ойгонооp замат
Энесин алкай башташат.
Эpи да туpааpы менен
Ыpаазылыгын билдиpип,
Мактай баштайт аялын:
29"Жакшы аялдаp көп эле,
Ашып түштүң баарынан".
30Алдамчы болот сырткы көpк,
Сулуулук куру убайым,
Өтүп кетүүчү нерсе.
А биpок мактаса болот
Кудайдан коpккон аялды.
31Кылганына жаpаша
Ага мактоо айткыла!
Эл алдында иштеpи
Маpтабасын көтөpcүн!

